
ᓇᓗᓇᐃᔭᐃᓂᖅ 
 

ᒪᓕᒐᓕᐊᖑᓯᒪᔪᑎᑐᑦ ᑕᐃᑲᓂ ᓄᓇᕗᒻᒥ ᑕᕝᕚᑭᓄᑦ ᐊᒻᒪ ᓯᒡᒐᓕᐊᖅᑐᓂᕐᒧᑦ ᓂᐅᕕᐊᔅᓴᐃᑦ ᐱᖁᔭᕐᒥᑦ (TSA), 

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ (ᒥᓂᔅᑕ) ᐱᕙᒌᔭᐃᒋᐊᖃᓲᖑᒻᒪᑦ ᐊᕐᕌᒍᑕᒫᑦ ᐅᓂᒃᑳᓕᐊᒥᑦ ᐱᖁᔭᐅᑉ 

ᐊᐅᓚᓂᕆᔭᖓᓄᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔭᒃᓴᖃᖅᑐᑦ ᐊᐅᓚᑦᑎᓂᕐᒥᑦ ᑕᕝᕚᑭᒧᑦ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᑐᓕᖅᑎᓪᓗᒍ ᒪᐃ 31, 2023-ᒥᑦ, ᐃᓇᖏᖅᓯᑎᓪᓗᒍ ᑕᕝᕚᑭᒥᑦ ᐊᐅᓚᑦᑎᓂᕐᒧᑦ 

ᐊᒻᒪᓗ ᓱᐴᖅᑐᕐᕕᐅᒋᐊᖃᙱᑦᑐᑦ ᐃᓂᐅᔪᑦ ᐱᖁᔭᖓᓂ.  

 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ ᐊᑐᐃᓐᓇᐅᑎᑦᑎᓲᖅ ᐊᑕᖏᐅᒪᔪᒥᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒃᓱᕉᑎᒋᔭᖏᓐᓂᒃ ᐱᓕᕆᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᒪᓕᑦᑎᐊᕆᐊᖃᕐᓂᕐᒥᑦ 

ᑖᒃᓂᖓ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᒪᓕᒋᐊᓕᓐᓂᒃ, ᐃᓚᖃᖅᖢᓂ ᑕᑯᒃᓴᐅᑎᑦᑎᓂᕐᒥᑦ 

ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔫᑉ ᐊᓂᒍᖅᓯᒪᑦᑎᐊᖅᑕᖏᓐᓂᒃ, ᐊᑐᓕᖅᑎᑦᑎᓂᕐᒥᑦ 

ᓴᙱᓂᖏᓐᓂ, ᐊᒻᒪᓗ ᐊᒃᓱᕉᑕᐅᔪᓂᑦ. ᑖᓐᓇ ᐅᓂᒃᑳᖅ ᐱᒋᐊᖅᓯᒪᔪᖅ ᐊᐃᕐᕆᓕ 1, 2024-ᒥᑦ, ᒫᔾᔨ 31, 2025-

ᒧᑦ, ᐊᒻᒪᓗ ᐊᑐᖅᑕᐅᓛᖅᑐᖅ ᑐᓴᒐᒃᓴᐅᓗᓂ ᑲᔪᓰᓐᓇᖅᑐᒥᑦ ᐊᑐᓕᖅᑎᑦᑎᓂᕐᒥᑦ ᑕᕝᕚᑭᒧᑦ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᕐᒥᑦ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᖅ ᐊᒻᒪᓗ 

ᑕᕝᕚᑭᒥᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ 
 

ᑕᕝᕚᑭᑐᖃᑦᑕᕐᓂᖅ ᓯᕗᓪᓕᐅᓪᓗᓂ ᐱᑎᑦᑕᐃᓕᒪᔾᔪᑕᐅᕗᖅ ᐋᓐᓂᐊᒧᑦ ᑐᖁᔾᔪᑕᐅᕙᒃᖢᓂᓗ ᑲᓇᑕᒥ. 

ᓄᓇᕗᑦ ᓯᕗᓪᓕᖅᐹᖓᓃᑦᑐᑦ ᓄᓇᓕᕐᔪᐊᕐᓂᒃ ᑐᕌᖓᑎᓪᓗᒍ ᓈᓴᐅᑎᖏᓐᓂᒃ ᑕᕝᕚᑭᒥᑦ ᐊᑐᖃᑦᑕᖅᑐᓂᑦ. 

2018−ᒥ, ᓱᐴᖅᑐᖅᐸᒃᑐᑦ ᐅᓄᕐᓂᖏᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ 16%−ᒦᓚᐅᖅᐳᖅ ᐃᓄᖕᓄᑦ ᐅᑭᐅᓕᖕᓄᑦ 

12−ᓂᒃ ᐅᖓᑖᓄᓪᓗ; 1 ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᓇᕗᒻᒥ ᑖᒃᑯᓄᖓᑦᑕᐃᓐᓇᖅ ᐊᕐᕌᒍᒋᔭᐅᔪᒧᑦ 

ᑕᐃᒃᑯᓄᖓ ᐊᕐᕌᒍᓕᖕᓄᑦ 16−ᓂᒃ ᐅᖓᑖᓄᓪᓗ ᓇᓗᓇᐃᖅᓯᕗᑦ ᓱᐴᖅᑐᖅᐸᒃᑐᑦ 70%−ᒥᒃ,2 ᐃᓚᖏᑦ 

ᓄᓇᓖᑦ ᐅᖃᖃᑦᑕᖅᓯᒪᕗᑦ ᓱᐴᖅᑐᖃᑦᑕᖅᑐᑦ 84%−ᒦᖦᖢᑎᒃ.3 ᐃᓚᒃᑲᓐᓂᕐᓗᒍ, 51 ᐳᓴᓐᑎ ᓄᓇᕗᒻᒥᐅᑦ 

 
1 2018 ᑲᓇᑕᒥᐅᓄᑦ ᓄᓇᓕᖕᓂ ᖃᐅᔨᓴᕐᓂᖅ ᐃᓚᖃᙱᓚᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᓂᒃ ᐅᖃᐅᓯᖃᓕᕌᖓᒥ ᑲᓇᑕᓕᒫᒥ ᐊᑐᖅᑕᐅᕙᒃᑐᓂᒃ. ᑲᓇᑕᒥ 

ᑭᒡᓕᓯᓂᐊᖅᑎᒃᑯᑦ, ᔫᓂ 25, 2019, “ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓱᓕᔪᑦ ᑎᑎᕋᖅᓯᒪᔪᑦ − ᓱᐴᖅᑐᖅᑐᓕᕆᓂᕐᒧᑦ, 2018.” 
2 ᑖᒃᑯᐊ ᓇᐃᓴᖅᑕᐅᓯᒪᔪᑦ (70%−ᓗ 16%−ᓗ) ᐱᔭᐅᓯᒪᔫᒃ ᐊᔾᔨᒌᙱᑦᑐᓂᑦ ᓇᐃᓴᖅᑕᕕᓂᖕᓂᑦ: ᐱᒋᔭᐅᔪᓂᑦ ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ 

ᐊᒻᒪᓗ ᑲᓇᑕᒥ ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕐᓂᖅ, ᑖᒃᑯᐊᒃ. ᑖᒃᑯᐊ ᑲᓇᑕᒥᑦ ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕈᑎ ᕿᒥᕐᕈᕙᒃᑲᖢᐊᕐᖢᑎᒃ 

ᓱᐴᖅᑐᕐᐸᒃᑐᓂᑦ ᑲᓇᑕᒥ, ᓄᓇᕗᓪᓗ, ᐱᒋᔭᐅᔪᓂᑦ ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓱᓕᓂᕐᓴᓂᑦ ᖃᐅᔨᓴᕈᑎᖃᖅᐸᒃᑐᑦ. ᓲᕐᓗ, ᐱᒋᔭᐅᔪᓂᑦ 

ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓄᓇᕗᒻᒥᐅᓂᑦ ᐅᐸᒃᖢᑎᒃ ᐅᖃᐅᓯᖕᒥᓪᓗ ᓂᕈᐊᕆᔭᖃᕐᖢᑎᒃ, ᑲᓇᑕᒥᑦ ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ 

ᖃᐅᔨᓴᖃᑦᑕᕐᑐᓪᓕ ᐅᖃᓘᑎᒃᑯᑦ ᖃᓪᓗᓈᑐᑦ ᐅᐃᕖᑐᓪᓗ. Lᐱᒋᔭᐅᔪᓂᑦ ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕈᑎᖏᑦ ᐊᔾᔨᖃᕐᒥᔪᐃᑦᑕᐅᖅ 

ᑭᖑᓪᓕᖅᐹᖑᓚᐅᕐᑐᒥ ᐃᓄᖕᓂᑦ ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᕈᑎᓂᑦ. 
3 ᓄᓇᕗᒻᒥ ᒐᕙᒪᒃᑯᑦ, 2014. “ᑲᓇᑕᒥᐅᓄᑦ ᓄᓇᓕᖕᓂ ᓱᕈᔪᖕᓇᖅᑐᓕᕆᓂᕐᒧᑦ ᐅᓂᒃᑳᖅ: ᐊᕐᕕᐊᑦ ᐊᖅᒪ ᐃᖃᓗᒃᑑᑦᓯᐊᖅ,” ᑕᑯᔭᐅᓯᒪᓪᓗᓂ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, “2015-2016 ᑎᐹᖕᒧᑦ ᐊᐅᓚᑦᑎᓂᖅ ᐱᖁᔭᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ,” ᒪᒃᐱᒐᖅ 2. 



3 

ᒪᒃᑯᒃᑐᖏᓐᓂᒃ ᐊᕐᕌᒍᓖᑦ 12-ᓂᒃ 19-ᒧᑦ ᓱᐴᖅᑕᖃᑦᑕᖅᑐᑦ, ᐱᖓᓲᔪᖅᑐᖓᔪᒥᑦ ᐊᒥᓲᓂᖅᓴᐅᔪᖅ ᑲᓇᑕᒥ 

ᓈᓴᐅᑎᖓᓂ 7.7 ᐳᓴᓐᑎ.4 

 

ᑕᒪᓐᓇ ᓯᒡᒐᓕᐊᖅᑐᖃᑦᑕᕐᓂᖅ ᒪᒃᑯᑦᑐᓂᒃ ᓄᓇᕗᒻᒥ ᐃᓱᒫᓗᓐᓇᖅᑐᒻᒪᕆᐅᒻᒪᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᓯᒪᓕᖅᑐᑦ ᓴᖅᑭᑦᑎᓇᓱᒃᖢᑎᒃ ᑖᒃᑯᓂᖓ ᐃᓄᖕᓄᑦ ᖃᓄᐃᙱᑦᑎᐊᕈᓯᕐᒧᑦ ᐱᔾᔪᑕᐅᔪᓂᒃ ᑎᐹᖕᒥ 

ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒃᑯᑦ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᒧᑦ (TCP). 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᐃᑰᓇ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᒃᑯᑦ ᐊᒥᓱᒐᓚᖕᓂᑦ 

ᑕᕝᕚᑭᑐᓗᐊᖅᑕᐃᓕᑎᑦᑎᓂᖕᒧᑦ ᐅᐸᓗᖓᐃᔭᐅᑎᓂᑦ ᑲᒪᒋᔭᖃᖅᐸᒃᖢᑎᒡᓗ ᒪᓕᒋᐊᓕᖕᓂᑦ 

ᒪᓕᒃᑕᐅᑎᑦᑎᓂᖕᓂᑦ ᖃᐅᔨᓴᖕᓂᒃᑯᑦ ᑕᕝᕚᑭᓂᑦ ᓂᐅᕕᐊᒃᓴᖃᓲᓂᑦ ᐃᑲᔪᖅᑕᐅᓪᓗᑎᒃ ᐊᕙᑎᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔨᓄᑦ (EHOs). ᑖᓐᓇ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᖅ ᑎᓴᒪᓂᒃ 

ᐊᑕᐅᓰᓐᓇᓕᔪᓂᒃ ᑐᕌᕆᔭᖃᖅᐳᖅ:  

• ᐱᑎᑦᑎᑦᑕᐃᓕᒪᓂᕐᒧᑦ: ᑲᔪᖏᖅᓴᐃᓂᕐᒥᑦ ᓄᓇᕗᒻᒥᐅᓂᑦ ᐊᑐᓚᐅᖅᓯᒪᖏᓪᓗᑎᒃ ᑕᕝᕚᑭᒥᑦ, 

ᓂᐅᖅᑐᒐᓂ5, ᓱᕐᕋᖕᓇᖅᑐᒥᒡᓗ. 

• ᓴᐳᔾᔨᓯᒪᓂᖅ: ᓴᐳᑎᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔫᑉ ᐳᔪᖓᓂᒃ ᓇᐃᒪᓂᕐᒥᑦ. 

• ᐊᑐᕈᓐᓃᖅᑎᑕᐅᓂᖅ: ᐃᓚᐅᓕᖅᑎᑦᑎᓂᖅ ᐃᓕᖅᑯᓯᕆᔭᐅᕙᒃᑐᓂᒃ ᑕᕝᕚᑭᒧᑦ, ᓂᐅᖅᑲᒐᓂ 

ᓱᕐᕋᖕᓇᖅᑐᓂᒡᓗ ᐊᑐᖅᐸᖕᓂᕐᒥᒃ ᑕᐃᒪᐃᒃᑯᓂ ᐃᓱᒪᒋᔭᐅᔪᓐᓃᕐᓂᐊᕐᒪᑦ ᐊᑐᖅᑕᐅᕙᒃᑐᑐᖃᕐᒥᒃ 

ᓄᓇᕗᒻᒥ ᐃᓅᖃᑎᒌᓂ.  

• ᓄᖅᑲᖅᐸᓪᓕᐊᓂᖅ/ᐊᑦᑕᕐᓇᕐᓂᖓᓂᒃ ᐊᑦᑎᒃᓯᑎᑦᑎᓂᕐᒥᑦ: ᑎᓕᐅᕆᓂᖅ ᐃᑲᔪᕐᓂᕐᓗ ᓄᓇᕗᒻᒥᐅᓂᒃ 

ᐊᑐᓗᐊᕈᒪᔪᓐᓃᖅᑐᓂᒃ ᓄᖅᑲᕈᒪᔪᓂᒡᓘᓐᓃᑦ ᑕᕝᕚᑭᒥᒃ, ᓂᐅᖅᑲᒐᓂ, ᓱᕐᕋᖕᓇᖅᑐᒥᒡᓗ. 

 

ᑖᒃᑯᐊ ᑎᓴᒪᑦ ᑐᕌᒐᐃᑦ ᐃᑲᔪᖅᓱᖅᑕᐅᔪᑦ ᐱᖓᓲᔪᖅᑐᓄᑦ ᖃᓄᐃᓕᐅᕆᐊᕐᓂᕐᒧᑦ, ᐅᑯᐊᖑᔪᑦ: 

• ᐱᓕᒻᒪᒃᓴᕐᓂᖅ ᐊᒻᒪ ᑲᒪᔪᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ: ᐋᓐᓂᐊᖃᕐᓇᙱᑦᑐᓕᕆᔩᑦ (HCP), 

ᖃᓄᐃᙱᑦᑎᐊᕐᓂᕐᒧᑦ ᐃᖅᑲᓇᐃᔭᖅᑏᑦ, ᐊᒻᒪᓗ ᐊᓯᖏᑦ ᐃᓕᓐᓂᐊᖅᑎᑕᐅᓯᒪᔪᑦ ᑕᕝᕚᑭᒧᑦ 

ᓄᖅᑲᕋᓱᐊᕐᓂᕐᒧᑦ ᐊᒻᒪᓗ ᓱᕐᕋᖕᓇᖅᑐᓄᑦ ᐅᓗᕆᐊᓇᖅᑐᒦᙱᓐᓂᖅᓴᐅᓂᕐᒥᑦ ᐊᒻᒪᓗ ᐃᑲᔪᕋᓱᐊᕐᓂᕐᒧᑦ 

ᐃᓵᒃᓯᒪᓂᐅᔪᓂᒃ. 

• ᐱᓕᕆᖃᑎᒌᑦ ᐊᒻᒪ ᑐᓴᐅᒪᑎᑦᑎᔨᑦ: ᑲᑐᔾᔨᖃᑎᒌᑦ ᓄᓇᕗᑦ ᒐᕙᒪᒃᑯᑦ ᓯᓚᑖᓂ ᐱᓕᕆᑎᑦᑎᓲᑦ 

ᓄᓇᕗᒥᐅᓄᑦ ᐃᑲᔪᖅᓱᖅᑕᐅᕗᑦ ᑮᓇᐅᔭᑎᒍᑦ ᐊᒻᒪ ᐃᑲᔫᑎᒃᓴᓂᒃ ᐃᓚᓕᐅᔾᔨᔾᔪᑎᒃᓴᓂᒃ ᑎᐹᖕᒧᑦ 

ᓄᖅᑲᕋᓱᖕᓂᕐᒧᑦ ᐊᒻᒪ ᓱᐴᖅᑐᒐᕐᒧᑦ ᐋᓐᓂᖅᑕᐅᑦᑕᐃᓕᑎᑦᑎᓂᕐᒧᑦ ᑐᓴᖅᑕᐅᔪᒃᓴᓂᒃ. 

• ᐊᑐᐊᒐᑦ ᐊᒻᒪᓗ ᒪᓕᑦᑎᐊᕆᐊᖃᕐᓂᕐᒥᑦ: ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᖅ 

ᐃᑲᔪᕐᓂᖃᓲᖅ ᓄᑖᙳᖅᑎᑦᑎᓂᕐᒥᑦ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᑐᕌᖓᔪᓂᒃ ᒪᓕᒐᕐᓂᒃ ᐊᒻᒪᓗ 

 
4 ᑲᓇᑕᒥᐅᓄᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎ, 2014.  
5 ᑖᓐᓇ ᑕᐃᒎᓯᖅ “ᓂᐅᖅᑐᒐᑦ ᓂᐅᕐᕈᑎᒃᓴᐃᑦ” ᑐᑭᒧᐊᖃᑎᓕᒃ ᑕᐃᒎᓯᕐᓂᒃ ᐊᑐᖅᑕᐅᔪᓂᑦ ᑕᐃᑲᓂ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ. ᐋᖅᑭᒃᓯᒪᓂᖅᓴᐅᔪᖅ 

ᐊᒻᒪᓗ ᐃᓚᓕᐅᑎᓪᓗᓂ ᐊᔾᔨᒌᙱᑦᑐᓂᑦ E-ᓂᑯᑏᓐᓂᒃ ᐱᕝᕕᐅᓲᓂᑦ ᐋᖅᑭᒃᓱᖅᓯᒪᔪᓂᑦ. ᑭᓯᐊᓂ, “ᓂᐅᖅᑐᒐᑦ” ᐱᑕᖃᒐᔪᒃᑐᑦ ᐊᒻᒪᓗ ᐱᐅᒋᔭᐅᓪᓗᓂ ᐊᑐᖅᑕᐅᓲᖅ. 

ᒪᕐᕉᒃ ᑕᐃᒎᓰᒃ ᐊᑐᖅᑕᐅᓲᑦ ᐊᓯᔾᔨᖃᑎᒌᒍᓐᓇᖅᖢᓂᑎᒃ ᑕᒡᕙᓂ ᐅᓂᒃᑳᓕᐊᒥᑦ. 



4 

ᑖᒃᓯᔭᐃᓂᕐᒥᑦ, ᖄᒃᑲᓐᓂᐊᒍᑦ ᖃᐅᔨᓴᕐᓂᕐᒥᑦ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗ 

ᒪᓕᑦᑎᐊᕆᐊᖃᕐᓂᕐᒥᑦ ᐱᓕᕆᐊᖑᔪᒥᑦ ᓂᐅᕕᐊᒃᓴᖃᖅᑎᓄᑦ ᓄᓇᕗᒻᒥ. 

• ᑐᓴᒐᒃᓴᓕᕆᔩᑦ: ᓴᖅᑭᑕᐅᓯᒪᔪᑦ, ᑕᕐᕆᔮᒃᓴᑦ, ᓈᓚᐅᑎᒃᑯᑦ, ᖃᕋᓴᐅᔭᒃᑯᑦ ᐊᒻᒪᓗ ᐃᓄᖃᑎᒌᒍᑏᑦ 

ᖃᕋᓴᐅᔭᒃᑯᑦ ᑐᓴᒐᒃᓴᓕᐊᑦ ᐊᑐᖅᑕᐅᓲᑦ ᑐᓐᓂᖅᓴᐃᓂᕐᒥᑦ ᑐᓴᐅᒪᔪᑎᒃᓴᓂᑦ ᓄᓇᕘᓕᒫᒥᑦ. 

• ᑐᑭᓕᐅᖅᑕᐅᔭᕆᐊᓖᑦ ᖃᐅᔨᒪᔭᐅᔪᑦ ᐊᒻᒪ ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᖅ: ᓄᓇᕗᒻᒧᑦ ᑐᕌᖓᔪᑦ 

ᐃᑲᔪᖅᓯᒍᑏᑦ ᐱᕙᓪᓕᐊᑎᑕᐅᖃᑦᑕᖅᑐᑦ ᐊᔾᔨᒌᖏᑦᑐᓄᑦ ᑎᒍᒥᐊᖅᑎᓄᑦ ᕿᒥᕐᕈᔭᐅᒐᔪᑦᓱᑎᓪᓗ. 

• ᖃᐅᔨᓴᐃᓐᓇᕐᓂᖅ ᐊᒻᒪ ᖃᐅᔨᓴᐅᑎᖏᑦ ᐃᓗᓕᖏᓐᓂᒃ: ᑎᑎᕋᖅᓯᒪᔪᑦ ᑲᑎᑕᐅᕙᒃᐳᑦ 

ᖃᐅᔨᓴᖅᑕᐅᕙᒃᖢᑎᒡᓗ ᑐᔾᔭᖅᓯᔪᒪᓪᓗᑎᒃ ᐱᓕᕆᐊᒃᓴᐅᑉ ᑲᔪᓯᕙᓪᓕᐊᓂᕆᔭᖓᓂᒃ. 

 

ᓄᓇᕗᒻᒥ ᑕᕝᕚᑭᓄᑦ ᐊᒻᒪ ᓯᒡᒐᓕᐊᖅᑐᓂᕐᒧᑦ ᓂᐅᕕᐊᔅᓴᐃᑦ ᐱᖁᔭᖅ (TSA)  
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᒃᑲᖅᑕᖅᓯᒪᔪᑦ ᑕᕝᕚᑭᒥᑦ ᐊᐅᓚᑦᑎᓇᓱᐊᕐᓂᕐᒥᑦ, ᑐᕌᒐᖃᖅᖢᑎᒃ 

ᐃᓕᓐᓂᐊᖅᑎᑦᑎᓂᕐᒥᑦ, ᓄᓇᓕᖕᓂᑦ ᐱᓕᕆᐊᒃᓴᓕᕆᓂᕐᒥᑦ, ᐊᒻᒪᓗ ᐱᔨᑦᑎᕋᕐᓂᕐᒥᑦ. ᑕᕝᕚᑭᒧᑦ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᖅ ᐱᓪᓗᐊᑕᐅᕗᖅ ᓄᓇᕗᒻᒥ ᑕᕝᕚᑭᒥᑦ ᐊᑐᙱᓐᓂᖅᓴᐅᓂᕐᒧᑦ ᐸᕐᓇᐅᑎᒧᑦ 

ᓇᓗᓇᐃᖅᓯᔪᖅ ᒪᓕᒐᕐᓂᒃ ᐊᐅᓚᑦᑎᔪᓂᑦ ᐊᑐᕐᓂᕐᒧᑦ, ᓂᐅᕕᐊᒃᓴᖃᕐᓂᕐᒧᑦ, ᐊᒻᒪᓗ ᖃᐅᔨᓴᕐᓂᕐᒥᑦ ᑕᕝᕚᑭᒥᑦ, 

ᓂᐅᖅᑐᒐᓂ, ᐊᒻᒪᓗ ᓱᕐᕋᖕᓇᖅᑐᓂᑦ ᓄᓇᕗᒻᒥ. ᐃᓕᓴᖅᓯᕗᖅ ᐊᒻᒪᓗ ᐱᑕᖃᖅᐸᒌᖅᑐᒥ ᐃᓕᓯᒪᐃᓐᓇᕐᓂᐊᖅᑐᒥ 

ᐅᓗᕆᐊᓇᕐᓂᖓᓂ ᑕᕝᕚᑭ ᐊᒻᒪᓗ ᑐᑭᑖᖅᑎᑦᑎᓪᓗᓂ ᖃᓄᐃᔾᔪᑕᐅᒐᔭᖅᑐᓂᑦ ᑕᐃᒃᑯᓄᖓ 

ᒪᓕᑦᑎᐊᙱᑦᑐᓄᑦ ᒪᓕᒐᖏᓐᓂᒃ, ᐃᓚᒋᓗᓂᒋᑦ ᐃᓄᐃᑦ ᐊᒻᒪᓗ ᑎᒥᐅᔪᑦ, ᓂᐅᕕᐊᒃᓴᖃᖅᑎᐅᔪᓪᓗ. ᑕᐃᑰᓇ 

TSA−ᑎᒍᑦ, ᑕᕝᕚᑭᑦ ᐊᐅᓚᑦᑎᓂᖏᓐᓄᑦ ᐸᕐᓇᐅᑎ ᑐᕌᕆᔭᖃᖅᑐᖅ ᐱᑎᑦᑎᓂᕐᒥᒃ ᓇᓗᓇᐃᔭᐅᑎᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑐᓄᑦ ᐃᑲᔪᕐᓗᒋᓪᓗ ᓄᓇᕗᒻᒥᐅᓕᒫᑦ ᑕᕝᕚᑭᑐᖃᑦᑕᙱᓪᓗᑎᒃ 

ᓱᐴᖅᑐᖃᑦᑕᙱᓪᓗᑎᒃᓗ. ᑕᒪᓐᓇ ᐊᑐᖅᐳᖅ ᐋᓐᓂᖅᑎᑦᑎᙱᓐᓂᖅᓴᐅᓂᕐᒧᑦ ᐊᑐᖅᑕᐅᓇᔭᖅᑐᒥᒃ 

ᑐᕌᖓᑦᑎᐊᖅᖢᓂ ᐱᔾᔪᑎᒋᔭᒥᓄᑦ: 

• ᓴᐳᑎᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔫᑉ ᐳᔪᖓᓂᒃ ᓇᐃᒪᓂᕐᒥᑦ; 

• ᐅᑭᐅᑭᓗᐊᖅᑐᑦ ᐊᑐᐃᓐᓇᖃᕐᕕᐅᖏᓪᓗᑎᒃ ᐊᒻᒪᓗ ᐊᑐᖅᑎᑕᐅᖏᓪᓗᑎᒃ ᑕᕝᕚᑭᓂᑦ ᐊᒻᒪᓗ 

ᓱᐴᖅᑐᕐᓇᖅᑐᓂᑦ; 

• ᑕᑯᒃᓴᐅᑎᑕᐅᙱᓐᓂᖅᓴᐅᓗᓂ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ; ᐊᒻᒪᓗ 

• ᒥᑭᒡᓕᒋᐊᖅᑎᑦᑎᓗᑎᑦ ᑕᕝᕚᑭᓂᒃ ᓱᐴᖅᑐᕈᑕᐅᓲᓂᒡᓗ.  

 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᖅ ᐃᓇᖏᖅᓯᓚᐅᖅᑐᖅ ᑕᕝᕚᑭᒥᑦ ᐊᐅᓚᑦᑎᓂᕐᒧᑦ ᐊᒻᒪᓗ 
ᓱᐴᖅᑐᕐᕕᐅᒋᐊᖃᙱᑦᑐᑦ ᐃᓂᐅᔪᑦ ᐱᖁᔭᖓᓂ ᒪᐃ 2023-ᒥᑦ. ᓄᑖᙳᕆᐊᖅᑎᑕᐅᓯᒪᔪᖅ ᒪᓕᒐᕐᓂᒃ 

ᐱᒻᒪᕆᐅᕗᖅ ᐃᑲᔫᑕᐅᓪᓗᓂ ᑕᕝᕚᑭᒥᑦ ᐊᑐᙱᓐᓂᖅᓴᐅᓂᕐᒥᑦ ᐊᒻᒪᓗ ᓴᐳᔾᔨᓂᕐᒥᑦ ᐃᓄᓕᒫᑦ ᑎᒥᖏᑕ 

ᐃᓗᖏᑦ ᖃᓄᐃᓐᓂᖏᓐᓂᒃ. ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᖅ ᑐᕌᖓᕗᖅ ᐱᐅᓂᖅᐹᓂ 

ᐊᑐᖅᑕᐅᕙᒃᑐᓂ ᑕᕝᕚᑭᒥᑦ ᐊᐅᓚᑦᑎᓂᕐᒥᑦ ᐊᒻᒪᓗ ᑐᑭᒧᐊᖃᑎᓕᒃ ᓄᓇᕗᒻᒥ ᐊᖏᓂᖅᓴᒥᑦ ᑕᕝᕚᑭᒥᑦ 

ᐊᑐᙱᓐᓂᖅᓴᐅᓂᕐᒧᑦ ᐸᕐᓇᐅᑎᒥᑦ. ᑖᓐᓇ ᓄᑖᖑᔪᖅ ᒪᓕᒐᖅ ᓴᖅᑭᑕᐅᓚᐅᖅᑐᖅ ᐅᑯᓄᖓ:  

• ᓴᙱᓂᖅᓴᐅᓕᕐᓗᓂ ᓄᖅᑲᖓᑎᑦᑎᓂᕐᒥᑦ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᐊᑐᕐᓂᕐᒥᑦ; 

• ᐃᓄᐃᑦ ᓱᐴᖅᑐᒃᐸᖏᑦᑐᑦ ᓴᐳᔾᔭᐅᓯᒪᒋᐊᓪᓚᓪᓗᑎᒃ;  

• ᐃᑲᔪᖅᓱᐃᓂᕐᒥᑦ ᓄᖅᑲᖅᐸᓪᓕᐊᓂᕐᒥᑦ ᐊᒻᒪᓗ ᐊᑦᑕᕐᓇᕐᓂᖓᓂᒃ ᐊᑦᑎᒃᓯᑎᑦᑎᓂᕐᒥᑦ ᐃᓄᖕᓄᑦ 

ᓱᐴᖅᑐᕈᒪᔪᓄᑦ; ᐊᒻᒪᓗ  

• ᒪᓕᒐᕐᓂᒃ ᐊᑐᓕᖅᑎᑦᑎᓂᖅᓴᐅᓗᑎᒃ ᐱᒍᒪᓵᕆᖏᓪᓗᑎᒃ ᐊᒻᒪᓗ ᐊᑐᐃᓐᓇᐅᓗᐊᖏᓪᓗᑎᒃ ᑕᕝᕚᑭᓂᑦ 

ᐊᒻᒪᓗ ᓱᐴᖅᑐᕐᓇᖅᑐᓂᑦ. 

 

ᖃᐅᔨᓴᕐᓂᕐᒥᑦ ᐊᒻᒪᓗ ᐊᐅᓚᑦᑎᓂᕐᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐱᓕᕆᐊᖑᕗᖅ ᐊᒥᓱᓂᑦ 

ᐊᕕᒃᓯᒪᔪᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. ᑕᐃᑲᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᑕᕝᕚᑭᒧᑦ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᖅ ᐊᒻᒪᓗ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᒪᓕᒐᐃᑦ ᐊᐅᓚᑕᐅᓲᑦ ᐃᓄᒋᐊᒃᑐᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᐊᕙᑎᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᐳᔾᔨᓯᒪᓂᕐᒥᑦ ᐱᓕᕆᕝᕕᖓᓂ, ᐱᓕᕆᐊᖃᓲᑦ ᑕᕝᕚᑭᓂᑦ ᐊᒻᒪᓗ 

ᓱᐴᖅᑐᕐᓇᖅᑐᓂᑦ ᕿᒥᕐᕈᐊᕐᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ. ᑕᕝᕚᑭᒥᑦ ᓂᐅᕕᐊᒃᓴᖃᖅᑎᓄᑦ ᐱᔪᓐᓇᐅᑏᑦ 

ᑐᓂᔭᐅᓲᑦ ᑖᒃᓯᓕᕆᔨᒃᑯᑦ ᐊᒻᒪᓗ ᓇᓪᓕᐅᒃᑯᒻᒫᓄᑦ ᐱᓕᕆᕝᕕᖓᓂ ᑮᓇᐅᔭᓕᕆᔨᒃᑯᑦ ᐊᑖᒍᑦ. ᑮᓇᐅᔭᓕᕆᔨᒃᑯᑦ 

ᐱᔭᒃᓴᖃᕐᒥᔪᑦ ᓂᐅᕕᐊᒃᓴᖃᖅᑎᓄᑦ ᐊᒻᒪᓗ ᓚᐃᓴᓐᓯᖃᕐᓂᕐᒧᑦ ᐊᑕᖏᖅᑐᓄᑦ ᓱᕐᕋᖕᓇᖅᑐᓄᑦ, ᐃᓚᒋᓗᓂᒋᑦ 

ᓱᐴᖅᑐᖅᑕᐅᓲᑦ ᓱᕐᕋᖕᓇᖅᑐᑦ.  

 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᖅ ᐃᓗᓕᖃᖅᑐᖅ ᐊᓯᔾᔨᕐᓂᐅᔪᓂᑦ ᓄᓇᕗᒻᒥᐅᓄᑦ ᐊᒃᓱᐊᓗᒃ 

ᐃᑲᔪᖅᓱᖅᑕᐅᔪᓂᒃ, ᑐᙵᕕᒋᓪᓗᒋᑦ ᑐᓴᖅᓯᒪᔭᖏᓐᓂᒃ ᓄᓇᓕᓐᓂ ᐊᒻᒪᓗ ᐱᖃᑕᐅᓯᒪᔪᓂᑦ 

ᐅᖃᖃᑎᖃᖅᑎᓪᓗᒋᑦ ᐱᖁᔭᖅ ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ. ᑖᒃᑯᐊ ᐊᓯᔾᔨᕐᓂᐅᔪᑦ ᐃᒪᐃᓕᖓᔪᑦ: 

 

1. ᓴᐳᑎᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔫᑉ ᐳᔪᖓᓂᒃ ᓇᐃᒪᓂᕐᒥᑦ. 

• ᑎᑎᕋᖅᓯᒪᔪᑦ ᓱᐴᖅᑐᕐᕕᐅᒋᐊᖃᙱᑦᑐᑦ ᐃᓚᖃᖅᑐᑦ ᐊᐅᓚᐅᑎᓖᑦ ᓄᓇᒃᑰᕈᑏᑦ 

ᐅᑭᐅᑭᑦᑐᒥᑦ ᐃᓚᐅᔪᖃᖅᑎᓪᓗᒍ. ᓱᐴᖅᑐᕐᓂᖅ, ᓂᐅᖅᑲᒐᓂ, ᐅᕝᕙᓘᓐᓃᑦ ᐊᑐᖃᑦᑕᕐᓂᕐᒥᑦ 

ᓱᕐᕋᖕᓇᖅᑐᓂᑦ ᐊᔪᖅᑎᑕᐅᔪᖅ ᑕᐃᒪᐃᑦᑐᓂᑦ ᐃᓂᐅᔪᓂᒃ. 

• ᐃᓄᓕᒫᓄᑦ ᐃᒡᓗᒋᔭᐅᔪᓂᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᓱᐴᖅᑐᕐᕕᐅᒋᐊᖃᙱᑦᑐᑦ. 

• ᓱᐴᖅᑐᕐᕕᐅᒋᐊᖃᙱᑦᑐᖅ ᐃᓯᕐᕕᐅᑉ ᐊᓂᕕᐅᓪᓗ ᐃᒡᓗᕐᔪᐊᕐᒥᑦ (ᑲᐃᓪᓗᐊᕈᑎᓄᓪᓗ 

ᐊᔭᐅᕐᕖᑦ, ᐱᓱᒡᕕᐅᓲᑦ ᐃᒡᓗᕐᔪᐊᑉ ᐊᕙᓗᖓᓂ, ᒪᔪᕋᐅᑏᑦ, ᐃᒐᓛᑦ ᐅᕝᕙᓘᓐᓃᑦ ᐊᓯᖏᑦ 

ᒪᑐᐃᖓᓲᑦ, ᐊᒻᒪᓗ ᐊᓂᕐᓂᒥ ᐃᓯᖅᑎᑦᑎᔪᑦ) ᐅᖓᓯᒡᓕᒋᐊᖅᑕᐅᓯᒪᔪᖅ 9 ᒦᑕᓂᑦ. 

• ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑎᒃᑯᐊᖅᓯᑐᐃᓐᓇᕆᐊᓕᒃ ᒪᓕᑦᑎᐊᕆᐊᖃᕐᓂᕐᒥᑦ 

ᐱᓕᕆᔨᓂᑦ ᓴᙱᓂᖃᑦᑎᐊᕐᓗᑎᑦ ᒪᓕᑦᑎᐊᕆᐊᖃᕐᓂᕐᒥᑦ ᖃᓄᐃᑦᑐᑐᐃᓐᓇᕐᒥᑦ ᒪᓕᒋᐊᓕᒻᒥᒃ 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᒪᓕᒐᖏᓐᓂᒃ. 

• ᑐᑭᖓ ᓱᐴᖅᑐᕐᓂᐅᑉ ᐊᖏᒡᓕᒋᐊᖅᑕᐅᓯᒪᔪᖅ ᐃᓚᖃᖅᖢᓂ ᑕᕝᕚᑭᒥᑦ, ᓂᐅᖅᑐᒐᓂ, ᐊᒻᒪᓗ 

ᓱᕐᕋᖕᓇᖅᑐᓂᑦ. 

2. ᒪᒃᑯᒃᑐᑦ ᐊᑐᐃᓐᓇᖃᕐᕕᐅᑦᑕᐃᓕᒪᓗᑎᒃ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ. 

• ᓂᐅᕕᐊᒃᓴᐅᓂᖏᑦ ᐊᔾᔨᒌᙱᑦᑐᓂᑦ ᑎᐱᓖᑦ ᑕᕝᕚᑮᑦ ᐊᒻᒪᓗ ᓂᐅᖅᑐᒐᐃᑦ ᐊᔪᖅᑎᑕᐅᔪᖅ, 

ᐃᓚᒋᓕᓂᒋᑦ ᖃᓄᐃᑦᑐᑐᐃᓐᓇᕐᒥᑦ ᓱᓇᒃᑯᑖᒥᑦ ᑎᐱᖃᖅᑐᒥᑦ, ᑕᕝᕚᑭᐅᑉ ᑎᐱᖓᑕ ᐊᓯᐊᓂ, 

ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᑦ ᓱᓇᒃᑯᑖᒥᑦ ᓴᓇᔭᐅᓯᒪᔪᖅ ᑎᐱᖃᖅᑎᑦᑎᓂᕐᒥᑦ ᑕᕝᕚᑭᒥᑦ 

ᐊᒻᒪᓗ ᓂᐅᖅᑐᒐᕐᓂᒃ. 

• ᓂᐅᕕᐊᒃᓴᖃᖅᑏᑦ ᑐᓂᓯᒋᐊᓖᑦ ᐅᓂᒃᑳᓕᐊᒥᑦ ᒥᓂᔅᑕᒧᑦ ᐊᕐᕌᒎᒃ ᒪᕐᕉᒃ ᐊᓂᒍᖅᐸᑕ 

ᑭᖑᓪᓕᕐᒥᑦ ᐅᓂᒃᑳᓕᐊᒥᑦ, ᐊᑐᕈᓂ; ᐊᑦᑎᓂᖅᐹᒥᑦ ᑎᓴᒪᓂᒃ ᐱᓇᓱᐊᕈᓯᕐᓂᒃ ᓯᕗᓂᐊᒍᑦ 

ᓂᐅᕕᐊᒃᓴᖃᓚᐅᙱᓐᓂᕐᓂᑦ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ; ᑭᖑᓂᐊᖒᖏᑦᑐᖅ 

ᐊᑕᐅᓯᕐᒥᑦ ᐱᓇᓱᐊᕈᓯᕐᒥᑦ ᐊᓯᔾᔩᓯᒪᓕᖅᐸᑕ ᑐᓴᐅᒪᔪᑎᒃᓴᓂᑦ ᑭᖑᓪᓕᖅᐹᒥᑦ ᐅᓂᒃᑳᓕᐊᒥᑦ 

ᑐᓂᔭᐅᔪᒥᑦ; ᐊᒻᒪᓗ ᓄᖅᑲᖓᓕᖅᐸᑕ ᓂᐅᕕᐊᒃᓴᖃᕐᓂᕐᒥᑦ ᑕᕝᕚᑭᓂᑦ ᐊᒻᒪᓗ 

ᓱᐴᖅᑐᕐᓇᖅᑐᓂᑦ. 

• ᐅᑭᐅᑭᓛᖑᔪᓐᓇᖅᑐᖅ ᒪᓕᒐᖅᑎᒍᑦ ᓂᐅᕕᕈᓐᓇᕐᓂᕐᒧᑦ ᑕᕝᕚᑭᒥᑦ, ᓱᕐᕋᖕᓇᖅᑐᒥᑦ, ᐊᒻᒪᓗ 

ᓂᐅᖅᑐᒐᓂ ᐊᒻᒪᓗ ᑐᕌᖓᖃᓯᐅᑎᔪᓂᑦ ᐱᖁᑎᓂᑦ (ᓲᕐᓗ ᐃᒧᔭᒃᓴᑦ ᐸᐃᑉᐹᑦ ᐊᒻᒪᓗ 

ᓱᐴᖅᑑᑏᑦ) 19-ᓂᒃ ᐅᑭᐅᖃᕆᐊᓖᑦ. 

• ᓄᖅᑲᖓᑎᑕᐅᓂᖓ ᓂᕆᔭᐅᓲᓂᒃ ᓱᓇᒃᑯᑖᓂᑦ ᑕᕝᕚᑭᒃᑯᐊᓂᑦ (ᓲᕐᓗ ᐅᖁᒻᒥᐊᒐᑦ 

ᓯᒡᒐᓕᐊᙳᐊᑦ) ᑐᕌᖓᖃᓯᐅᑎᔪᖅ ᓂᐅᖅᑲᒐᓄᑦ, ᐃᒪᓕᖕᓄᑦ ᓱᐴᖅᑑᑎᓄᑦ, ᐊᒻᒪᓗ ᐱᕈᖅᑐᓖᑦ 

ᓰᓴ. 

 

3. ᑕᑯᒃᓴᐅᑎᑕᐅᙱᓐᓂᖅᓴᐅᓗᓂ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ. 

• ᓴᖅᑭᔮᖅᑎᑕᐅᔪᑦ ᓇᓗᓇᐃᒃᑯᑕᑦ ᓇᓗᓇᐃᖅᓯᔪᑦ ᐊᑐᐃᓐᓇᐅᓂᖏᓐᓂᒃ ᐅᕝᕙᓘᓐᓃᑦ 

ᐊᑭᖏᓐᓂᒃ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᓂᐅᕕᕐᕕᖕᓂᑦ ᐊᔪᖅᑎᑕᐅᔪᖅ. 

• ᓄᓇᕐᔪᐊᓕᒫᒥᑦ ᓱᐴᖅᑐᕆᐊᖃᙱᑦᑐᖅ ᓇᓗᓇᐃᒃᑯᑕᖓ ᓴᖅᑭᔮᑦᑎᐊᕆᓕᒃ ᐊᒻᒪᓗ 

ᑕᕐᕆᓯᒪᖏᓪᓗᓂ ᑭᓱᑐᐃᓐᓇᕐᒧᑦ. 

• ᑕᕝᕚᑲᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᑐᓐᓂᖅᓴᐃᔩᑦ ᐊᒻᒪᓗ ᓂᐅᕕᐊᒃᓴᖃᖅᑏᑦ ᐊᔪᖅᑎᑕᐅᔪᑦ 

ᐱᔪᒃᓯᑎᑦᑎᔾᔪᑎᒃᓴᓂᑦ ᑐᕌᖓᔪᓂᑦ ᑕᕝᕚᑲᓂ ᓂᐅᕕᐊᒃᓴᖃᕐᓂᕐᒧᑦ. 

• ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᑐᕐᕈᓯᒪᑦᑎᐊᕆᐊᓖᑦ ᐃᓄᓕᒫᓄᑦ ᓴᖅᑭᔮᖏᓪᓗᑎ (ᓲᕐᓗ 

ᓂᐅᕕᖅᑎᐅᑉ ᓵᖓᑕ ᐊᑖᓂ ᐅᕝᕙᓘᓐᓃᑦ ᖁᓛᓂ ᒪᑐᓯᒪᔪᒥᑦ). 

 

4. ᐊᑐᙱᓐᓂᖅᓴᐅᓂᕐᒥᑦ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ 

• ᒪᓕᒐᕐᓄᑦ ᐋᖅᑭᒃᓱᖅᓯᒪᔪᖅ ᐊᔾᔨᐅᙱᑦᑐᓄᑦ ᓂᐅᕕᕐᕕᖕᓄᑦ (ᑕᕝᕚᑲᓕᕆᔩᑦ, ᓂᐅᖅᑐᒐᑦ, 

ᐊᒻᒪᓗ ᓰᓴ ᓂᐅᕕᕐᕕᕋᓛᑦ) ᓴᙱᓂᖅᓴᐅᓕᖅᑎᑕᐅᓯᒪᔪᖅ. ᓂᐅᕕᕐᕕᕋᓛᖅ ᐃᓗᐊ 

ᑕᑯᒃᓴᐅᔭᕆᐊᖃᙱᑦᑐᖅ ᓯᓚᑖᓂ, ᐊᒻᒪᓗ ᓂᐅᕕᐊᒃᓴᖃᕈᓐᓇᖅᑐᑦ ᑭᓯᐊᓂ 

ᐱᔪᓐᓇᖅᑎᑕᐅᔪᓂᑦ ᓱᓇᒃᑯᑖᓂᑦ ᐱᔪᓐᓇᖅᑎᑕᐅᔪᑦ. 

• ᓂᐊᕕᐊᒃᓴᑦ ᐊᔪᖅᑎᑕᐅᔪᑦ ᓇᒥᑐᐃᓐᓇᖅ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᓂᐅᕕᐊᒃᓴᐃᑦ 

ᐱᑕᖃᕆᐊᖃᙱᑎᑕᐅᓯᒪᔪᓂᑦ. 

• ᓴᖅᑭᔮᖅᑎᑦᑎᓂᕐᒥᑦ ᐊᒻᒪᓗ ᑕᑯᒃᓴᐅᑎᑦᑎᓂᕐᒥᑦ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ 

ᑕᐃᒪᐃᒋᐊᖃᙱᑦᑐᖅ. 

• ᓂᑯᑏᓐ ᓴᙱᓂᖓ ᓂᐅᖅᑲᒐᓂ ᑕᕝᕙᓃᑦᑐᖅ 20 ᒥᓕᒍᕌᒻᓂᒃ ᐊᑐᓂ ᒥᓕᓖᑕᒥᑦ. 

  

ᐊᑐᓕᖅᑎᑦᑎᓂᕐᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ 

 
ᑕᐃᑲᓂ 2024/25-ᒥᑦ, ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᒧᑦ ᐱᓕᕆᖃᑎᒌᑦ ᑲᔪᓯᓚᐅᖅᑐᑦ 

ᓴᖅᑮᓂᕐᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒧᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᑦ ᐃᑲᔪᖅᑕᐅᓪᓗᑎᒃ 

ᓯᓚᑖᓂᙶᖅᑐᒥᑦ ᑳᓐᑐᕌᒃᑎᒥᑦ ᐊᑐᐃᓐᓇᐅᑎᑦᑎᔪᒥᑦ ᐱᓕᕆᐊᒃᓴᒧᑦ ᐊᐅᓚᑦᑎᓂᕐᒥᑦ ᐱᔨᑦᑎᕋᕐᓂᕐᒥᑦ. 

ᐊᑐᓕᖅᑎᑦᑎᓂᕐᒥᑦ ᐸᕐᓇᐅᑎᒥᑦ ᐱᒋᐊᖅᑎᑦᑎᕗᖅ ᑕᓪᓕᒪᓂᑦ ᓱᒋᐊᕐᓂᕐᒧᑦ ᐊᑕᖃᐅᓯᑎᔪᓂᑦ 

ᓯᕗᓪᓕᐅᑎᔭᕆᐊᓕᓐᓂᒃ ᐃᓂᓂᑦ ᐱᓕᕆᐊᖑᔫᑉ ᑐᕌᒐᖏᑦ ᑕᕝᕚᑭᒥᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ. ᑖᒃᑯᐊ 

ᓱᒋᐊᕐᓂᕐᒨᖓᔪᑦ ᐃᒪᐃᓕᖓᒧᑦ ᐊᒻᒪᓗ ᐊᕕᒃᑐᖅᓯᒪᔪᑦ 19-ᓄᑦ ᖃᓄᐃᓕᐅᕈᑎᓄᑦ, ᐊᑕᖃᓯᐅᑎᔪᑦ 86-ᓄᑦ 

ᖃᓄᐃᓕᐅᕈᑎᒃᓴᓄᑦ ᑎᑭᐅᒪᔭᐅᓛᖅᑐᓂᑦ ᑎᑭᓪᓗᒍ 2026: 

• ᓴᖅᑮᓂᕐᒥᑦ ᑕᕝᕚᑭᒧᑦ ᑐᓴᐅᒪᑎᑦᑎᓂᕐᒧᑦ ᐸᕐᓇᐅᑎᒥᑦ: ᐃᑲᔪᖅᓱᐃᓂᕐᒥᑦ ᑕᕝᕚᑭᒧᑦ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᐅᑉ ᐊᑕᐅᓯᕐᒥᑦ ᑐᕌᒐᖓᓂ ᓴᐳᔾᔨᓂᕐᒥᑦ ᓄᓇᕗᒻᒥᐅᓂᑦ ᓱᐴᖅᑐᖅᑕᐅᔫᑉ 

ᐳᔪᖓᓂᒃ ᓇᐃᒪᓂᕐᒥᑦ. 

• ᑕᐃᒪᐃᑦᑐᐃᓐᓇᐅᒋᐊᖃᕈᓐᓃᖅᑎᑦᑎᓂᕐᒥᑦ ᑕᕝᕚᑭᒥᑦ ᐊᑐᕐᓂᕐᒥᑦ ᐊᒻᒪᓗ 

ᐱᒍᒥᓇᙱᓐᓂᖅᓴᐅᑎᒋᐊᕐᓗᒍ ᓄᓇᕗᒻᒥ: ᐃᑲᔪᖅᓱᓂᕐᒥᑦ ᐅᑭᐅᑭᓗᐊᖅᑐᑦ 

ᐊᑐᐃᓐᓇᖃᕐᕕᐅᖏᓪᓗᑎᑦ ᐊᒻᒪᓗ ᐊᑐᙱᓐᓂᕐᒥᑦ ᑕᕝᕚᑲᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ.  

• ᑎᓕᐅᕐᓗᒋᑦ ᐃᑲᔪᖅᓱᕐᓗᒋᓪᓗ ᓱᐴᖅᑐᖅᑎᑦ ᓄᖅᑲᕋᓱᖕᓂᖏᓐᓂ: ᐃᑲᔪᖅᓱᕐᓗᒍ TSA−ᒋᔭᐅᔪᖅ 

ᑐᕌᕆᔭᖓ ᒥᑭᒡᓕᒋᐊᖅᑎᑦᑎᔪᒪᓪᓗᓂ ᑕᑯᒃᓴᐅᔪᓐᓇᕐᓂᖏᓐᓂᒃ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ.  

• ᐱᐅᓯᒋᐊᖅᑎᓪᓗᒍ ᐊᑐᕈᓐᓇᕐᓂᖅ ᑲᒪᒋᔭᐅᓂᕐᒥᒃ ᑲᒪᒋᔭᐅᓂᕐᒥᒡᓗ: ᐃᑲᔪᖅᑐᐃᓪᓗᑎᒃ 

ᑕᕝᕚᑭᑐᓗᐊᖅᑕᐃᓕᒪᓂᖕᒥᑦ ᓱᐴᖅᑐᖅᐸᒃᑐᓂᒡᓗ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᕝᕚᑭᒦᑦᑐᖅ 

ᐅᐃᕆᓐᓇᖅᑐᓄᑦ ᐃᓇᖐᔾᔪᑎᒃᓴᖃᖅᑎᑦᑎᓲᑦ, ᐊᑐᐃᓐᓇᐅᔪᑦ ᐋᓐᓂᐊᕕᖕᓂᑦ ᐄᔭᒐᖅᑖᕐᕕᖕᓂᓪᓘᓐᓃᑦ, 

ᐊᑭᖃᙱᓪᓗᑎᒃ ᓄᖅᑲᕋᓱᒃᑐᓄᓪᓘᓐᓃᑦ ᑕᕝᕚᑭᒥᑦ, ᓂᐅᖅᑲᒐᓂ, ᓱᕐᕋᖕᓇᖅᑐᓂᒡᓗ ᐊᑐᕐᓂᕐᒥᑦ. 

• ᓇᐅᑦᑎᖅᓱᕐᓗᒍ, ᖃᐅᔨᓴᕐᓗᒍ, ᖃᐅᔨᓴᕐᓂᖅ, ᐊᒻᒪ ᓯᐊᒻᒪᒃᑎᕆᓂᖅ ᖃᐅᔨᒪᓂᕆᔭᐅᔪᓂᒃ ᑕᕝᕚᑭᐅᑉ 

ᒥᒃᓵᓄᑦ: ᐊᐅᓚᓪᓗᒍ ᖃᕆᑕᐅᔭᒥ ᑐᖅᑯᖅᑐᐃᕝᕕᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᖅ ᐱᓕᕆᐊᒥᒃ. 

 

ᑎᑭᐅᒪᔭᐅᓪᓗᐊᑕᖅᑐᖅ ᑕᕝᕙᙵᑦ ᒫᔾᔨ 31, 2025−ᒥᑦ:  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᓄᖅᑐᓂᑦ ᐱᓕᕆᓯᒪᔪᑦ ᑐᑭᓯᐅᒪᑎᑦᑎᓂᕐᒥᑦ ᐊᒻᒪᓗ 

ᐅᔾᔨᕈᓱᓕᖅᑎᑦᑎᓂᕐᒥᑦ ᖃᓄᐃᓕᐅᕈᑎᒃᓴᓂᑦ ᓴᖅᑭᔮᖅᑎᑦᑎᓂᕐᒥᑦ ᓄᑖᒥᑦ ᒪᓕᒐᑦᑎᒍᑦ ᐋᖅᑭᒃᓱᖅᓯᒪᔪᓂᑦ. 

ᑖᒃᑯᐊ ᖃᓄᐃᓕᐅᕈᑎᑦ ᑎᑭᐅᑎᓯᒪᔪᑦ ᑕᒪᒃᑮᓄᑦ ᐃᓄᖕᓄᑦ ᑐᕌᖓᑦᑎᐊᕐᑐᓄᓪᓗ ᐃᓄᖕᓄᑦ 

ᐃᓚᐅᓪᓗᑎᒃ ᑕᕝᕚᑭᓂᒃ ᓂᐅᕕᐊᒃᓴᖃᖅᑎᑦ ᓇᖕᒥᓂᖃᖅᑎᓪᓗ ᓱᐴᖅᑐᕐᕕᐅᔭᕆᐊᖃᙱᑦᑐᓂᒃ 

ᑲᒪᒋᔭᐅᔪᓂᒃ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥᑦ. ᑐᓴᐅᒪᔪᓕᕆᔾᔪᑏᑦ ᐃᓚᖃᖅᓯᒪᔪᑦ ᐃᓄᓕᒫᓄᑦ 

ᐱᔨᑦᑎᕋᕐᓂᕐᒧᑦ ᑐᓴᒐᒃᓴᓂᑦ, ᑎᑎᖅᑲᓂᑦ, ᑎᑎᖅᑲᕋᓛᓂᑦ, ᐊᒻᒪᓗ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ. 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓯᓯᒪᔪᑦ ᑮᓇᐅᔭᐃᔭᕐᓂᕐᒥᑦ ᐃᓕᓐᓂᐊᖅᑎᑦᑎᓂᕐᒥᑦ 

ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ ᐅᔾᔨᕈᓱᓕᖅᑎᑦᑎᓂᕐᒥᑦ ᓄᓇᕗᒻᒥᐅᓂᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑐᐃᓂᐅᔪᓂᑦ ᓱᐴᖅᑐᕐᓂᐅᑉ ᐊᒻᒪᓗ ᒪᓕᒋᐊᓕᖕᓂᒃ ᑕᕝᕚᑭᒧᑦ 

ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓱᐃᓚᐅᖅᑐᑦ ᐊᖏᔪᒥᑦ ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ 

ᓄᓇᕗᒻᒥᐅᓂᑦ ᐃᓕᓐᓂᐊᖅᑎᑦᑎᓂᕐᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ, ᓂᕆᐅᒋᔭᐅᔪᖅ 

ᓴᖅᑭᑕᐅᓛᕐᓂᖓ ᒪᐃ 2025-ᒥᑦ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᓱᐃᓚᐅᖅᐳᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 

ᐊᑐᓕᖅᑎᑦᑎᓪᓗᑎᒃ ᓱᐴᖅᑐᕐᕕᐅᒋᐊᖃᙱᑦᑐᓂᒃ ᐃᓄᖕᓄᑦ ᑮᓇᐅᔭᖃᖅᑎᑕᐅᔪᓂᒃ ᐊᒻᒪ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ. ᑐᓴᐅᒪᔪᑎᒃᓴᑦ ᐸᑦᑕᙳᐊᑦ 

(K-ᐸᒃᑕᐃᑦ), ᐊᒻᒪᓗ ᓂᐱᑦᑕᕐᓇᓂᒃ ᑐᓐᓂᖅᓴᐃᓚᐅᖅᑐᑦ ᐃᓕᓐᓂᐊᑎᑦᑎᓂᕐᒥᑦ ᓄᓇᓕᖕᒥᐅᑕᕐᓂᒃ 

ᐊᒻᒪᓗ ᐃᒡᓗᖃᖅᑎᐅᔪᓂᑦ ᓄᑖᓂᑦ ᓱᐴᖅᑐᕐᓂᕐᒧᑦ ᒪᓕᒐᕐᓂᒃ ᐃᒪᖃᖅᖢᓂ 

ᓱᐴᖅᑐᕐᕕᐅᒋᐊᖃᙱᑦᑐᓂᑦ ᓇᑭᓪᓗ ᐃᑲᔪᖅᑕᐅᒍᓐᓇᕐᒪᖔᑦ ᓄᖅᑲᕋᓱᐊᖅᑎᓪᓗᒋᑦ. ᓇᓗᓇᐃᒃᑯᑕᑦ 

ᑐᕌᖓᔪᑦ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐃᒡᓗᓄᑦ ᑐᓐᓂᖅᓴᖅᑕᐅᓚᐅᖅᑐᑦ ᓄᓇᕗᒻᒥ ᐃᒡᓗᒥᑦ 

ᑲᒪᒋᔭᖃᖅᑐᓄᑦ ᐋᖅᑭᒃᓱᖅᑕᐅᓂᐊᕐᓗᑎᒃ ᐃᒡᓗᐊᓗᖕᓄᑦ. 

• ᑖᓐᓇ “9 ᒦᑕ ᓱᐴᖅᑐᕐᕕᐅᒋᐊᖃᙱᑦᑐᖅ”, ᑖᒃᑯᐊᓗ ᓱᐴᖅᑐᕐᕕᐅᒋᐊᖃᙱᑦᑐᑦ ᐃᓂᐅᔪᑦ ᒪᓕᒐᖏᑦ 

ᑲᔪᓯᕗᑦ ᐊᑐᖅᑎᑕᐅᓂᕐᒥᑦ, ᐊᑐᕆᐊᖃᙱᑦᑐᖅ ᑕᕝᕚᑭᒥᑦ, ᓂᐅᖅᑲᒐᓂ, ᐊᒻᒪᓗ ᓱᕐᕋᖕᓇᖅᑐᓂᑦ 

ᓱᐴᖅᑐᕐᕕᐅᒋᐊᖃᙱᑦᑐᑦ ᐃᓂᖏᓐᓂᒃ ᐊᒻᒪᓗ ᐅᖓᓯᓐᓂᖃᕐᓗᑎᒃ 9 ᒦᑕᓂᒃ ᓇᓂᑐᐃᓐᓇᖅ ᐃᒡᓗᕐᔪᐊᑦ 

ᐃᓯᕐᕕᖏᓐᓂᒃ ᐊᓂᕕᖏᓐᓂᒡᓗ, ᐃᓚᒋᓗᓂᒋᑦ ᐳᓱᒡᕖᑦ, ᒪᔪᕋᐅᑏᑦ, ᑲᐃᓪᓗᐊᕐᕖᑦ, ᐃᒐᓛᑦ, ᐊᒻᒪᓗ 

ᐊᓂᕐᓂᒥ ᐃᓯᐅᖅᑲᐃᕕᖕᓂᑦ. 

• ᓄᑖᙳᕆᐊᖅᑎᑕᐅᓯᒪᔪᖅ ᑕᕝᕚᑲᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᓂᐅᕕᐊᒃᓴᖃᖅᑎᓄᑦ ᐃᑲᔫᑎᒃᓴᑦ 

ᑲᑎᖅᓱᖅᓯᒪᔪᑦ ᑐᓐᓂᖅᓴᖅᑕᐅᓚᐅᖅᑐᑦ ᐊᑕᖏᖅᑐᓄᑦ ᐊᑎᓕᐅᖅᓯᒪᔪᓄᑦ ᑕᕝᕚᑲᓂᑦ ᐊᒻᒪᓗ 

ᓱᐴᖅᑐᕐᓇᖅᑐᓂᑦ ᓂᐅᕕᐊᒃᓴᖃᖅᑎᓄᑦ ᓄᓇᕗᒻᒥ. ᑎᓴᒪᓕᖅᑲᖓᔪᓂᑦ ᓂᐅᕕᐊᒃᓴᖃᖅᑏᑦ 

ᐅᓂᒃᑳᕆᐊᖃᕐᓂᖏᓐᓄᑦ ᑎᑎᕋᕆᐊᓖᑦ ᓴᖅᑭᑕᐅᓯᒪᔪᑦ ᐃᑲᔪᕐᓂᕐᒥᑦ ᓂᐅᕕᐊᒃᓴᖃᖅᑎᑎᔨᓂᑦ 

ᒪᓕᑦᑎᐊᕐᓗᑎᒃ ᓄᑖᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᒪᓕᒋᐊᓕᓐᓂᒃ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓱᐃᓯᒪᔪᑦ ᓂᐅᕕᐊᒃᓴᖃᖅᑎᓄᑦ ᐃᑲᔪᕋᓱᐊᕐᓂᕐᒧᑦ ᐃᓵᒃᓯᒪᓂᐅᔪᓂᒃ 

ᐸᕐᓇᐅᑎᒥᑦ ᑐᕌᒐᖃᖅᖢᑎᒃ ᐃᓕᓐᓂᐊᑎᑦᑎᓂᖅᓴᐅᓂᕐᒥᑦ ᐊᒻᒪᓗ ᐱᓕᕆᑎᑦᑎᓂᖅᓴᐅᓂᕐᒥᑦ 

ᐱᔾᔪᑎᒋᓪᓗᒍ ᓄᑖᖑᔪᖅ ᓂᐅᕕᐊᒃᓴᖃᖅᑎᓄᑦ ᐃᑲᔫᑎᒃᓴᑦ ᑲᑎᖅᓱᖅᓯᒪᔪᓂᑦ ᐅᓂᒃᑳᓕᐅᕆᐊᖃᕐᓂᖏᓐᓄᑦ 

ᒪᓕᒋᐊᓖᑦ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᖃᖅᓯᒪᔪᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓂ ᐋᖅᑭᒃᓱᐃᓂᕐᒥᑦ 

ᓄᑖᒥᑦ ᐊᒻᒪᓗ ᐊᑑᑎᖃᖅᑐᓂᑦ ᐱᓕᕆᔾᔪᓯᐅᔪᓂᑦ ᒪᓕᑦᑎᐊᑎᑦᑎᓂᐊᖅᑐᓂᒃ ᒪᓕᑦᑎᐊᕆᐊᖃᕐᓂᕐᒥᑦ 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᒪᓕᒐᖏᓐᓂᒃ.  

• ᑐᒃᓯᕌᖑᓪᓗᓂ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᒧᑦ, ᓄᓇᓕᐸᐅᔭᖓᑦ ᐃᖃᓗᐃᑦ 

ᐊᓯᔾᔩᓚᐅᖅᑐᑦ ᑖᔅᓱᒥᖓ ᓱᕋᖕᓇᖅᑐᓂᑦ ᐊᑐᕐᓂᕐᒧᑦ ᑕᕝᕚᑭᒥᑦ ᐊᑐᕐᓂᕐᒧᑦ ᐊᒻᒪᓗ ᓂᐅᖅᑲᒐᓂ 
ᒪᓕᒐᕋᓛᖓ 863 ᐊᑐᕈᓐᓃᖅᑎᑦᑎᓂᕐᒥᑦ ᐊᒻᒪᓗ ᐲᖅᓯᓂᕐᒥᑦ ᐊᕕᒃᓯᒪᔪᓂᑦ 5.03 ᐊᒻᒪᓗ 5.04 

ᑎᑎᕋᖅᓯᒪᔪᒥᑦ 5 ᒪᓕᒐᕋᓛᒥᑦ 863 – ᐃᓱᒪᒋᔭᐅᔪᓐᓇᖅᑐᑦ. ᑖᒃᑯᐊ ᐃᓚᖏᑕ ᐃᓚᒍᑕᒃᑲᓐᓂᐊᓂ 

ᑐᓴᖅᑎᑦᑎᖕᒪᑕ ᑖᓐᓇ ᐃᓚᖏᑕ ᐃᓚᒍᑕᒃᑲᓐᓂᐊᓂ 19.1 ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ. 

ᐱᓗᐊᖅᑐᒥᑦ, ᐊᕕᒃᓯᒪᔪᑦ 5.03 ᐊᒻᒪᓗ 5.04 ᓄᓇᓕᐸᐅᔭᖓᑦ ᐃᖃᓗᐃᑦ ᒪᓕᒐᕋᓛᖓᓂ 

ᐃᓱᒪᖅᓱᖅᑎᑦᑎᔪᖅ ᐃᓄᖕᓂᒃ ᐊᑐᖔᕈᓐᓇᕐᓗᑎᒃ ᓯᒡᒐᓕᐊᙳᐊᕐᒥᑦ ᐆᑦᑐᖅᑕᐅᓗᓂ (ᐳᔪᕐᓇᖅᑐᓂᒃ 

ᓂᐅᕕᐊᒃᓴᓕᖕᒥᑦ), ᐊᕕᒃᓯᒪᒃᑲᓐᓂᖅᑐᒥᑦ 19(1)(f) ᑕᐃᑲᓂ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ, 

ᐱᖁᔭᖅ ᓇᓗᓇᐃᖅᓯᕗᖅ ᖃᓄᐃᓕᐅᖅᑐᖃᔾᔮᙱᑦᑐᖅ ᑕᕝᕚᑭᓕᕆᔨ, ᐳᔪᕐᓇᖅᑐᓂᒃ ᓂᐅᕕᕐᕕᖕᒥᑦ, 

ᐅᕝᕙᓘᓐᓃᑦ ᓯᓴ ᓂᐅᕕᕐᕕᖕᒥᑦ ᐊᓯᖓᓂ ᓂᐅᕕᐊᒃᓴᖃᕐᓗᑎᒃ ᓴᖅᑭᔮᕙᒌᖅᑐᓂᑦ, ᑕᑯᒃᓴᐅᑎᑕᐅᔪᓂᑦ, 

ᐊᒻᒪᓗ ᐱᔭᐅᑎᑦᑎᒐᓱᐊᖅᑐᓂᑦ (ᓲᕐᓗ ᓂᐅᕕᐊᒃᓴᖃᖅᑎ ᖃᐅᔨᒪᑦᑎᐊᕆᐊᕐᓂᐊᖅᑐᖅ 

ᓱᐴᖅᑐᖅᑐᖃᔾᔮᙱᑦᑐᖅ ᓂᐅᕕᕐᕕᖕᒥᑦ, ᓂᐅᕕᐊᒃᓴᖃᕐᓗᓂ ᑭᓯᐊᓂ ᐱᔪᓐᓇᖅᑎᑕᐅᔪᓂᒃ ᓱᓇᒃᑯᑖᓂᑦ).  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕙᓪᓕᐊᔪᑦ ᐋᖅᑭᒃᓯᓂᕐᒥᑦ ᐱᓕᕆᕝᕕᐅᖃᑎᒌᙱᑦᑐᓂᑦ 

ᐱᓕᕆᖃᑎᒌᓂᑦ ᐊᓯᖏᓐᓂᒃ ᐱᖃᑕᐅᓯᒪᔪᓂᒃ ᐱᓕᕆᕝᕕᓐᓂᑦ. ᑐᕌᒐᕆᔭᐅᔪᖅ ᑖᔅᓱᒧᖓ ᐱᓕᕆᐊᖑᔪᒧᑦ 

ᑲᒪᒋᔭᖃᕐᓂᕐᒥᑦ ᐱᓕᕆᐊᖑᔭᕆᐊᓕᖕᓂᑦ ᓴᖅᑭᑦᑐᓂᑦ ᒪᓕᑦᑎᐊᕆᐊᖃᕐᓂᕐᒥᑦ ᑕᕝᕚᑭᒧᑦ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᑐᑭᑖᖅᑎᑦᑎᐊᕐᓗᑎᒃ ᐱᔭᒃᓴᕆᔭᐅᔪᑦ ᐊᒻᒪᓗ ᑲᒪᒋᔭᕆᐊᖃᖅᑕᖏᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᑦᑎᐊᕆᐊᖃᕐᓂᕐᒥᑦ ᖃᓄᐃᓕᐅᕆᐊᓕᖕᓂᑦ. 

 

ᑐᓴᐅᒪᖃᑦᑕᐅᑎᓂᖅ, ᐃᓕᓐᓂᐊᕐᓂᖅ, ᐱᓕᒻᒪᒃᓴᕐᓂᖅ, ᐊᑐᓕᕐᑎᑦᑎᓂᕐᓗ 
 

ᒪᓕᑦᑎᐊᕆᐊᖃᕐᓂᕐᒧᑦ ᑐᓴᖅᑎᑦᑎᓂᕆᔭᖏᓐᓂᒃ, ᖃᐅᔨᓴᕐᓂᕐᒥᑦ, ᐊᒻᒪᓗ ᒪᓕᑦᑎᐊᕆᐊᖃᕐᓂᕐᒥᑦ 

ᖃᓄᐃᓕᐅᕈᑎᓂᑦ ᐊᑯᓐᓂᖏᓐᓂᒃ ᐊᐃᕐᕆᓕ 2024 ᐊᒻᒪᓗ ᒫᔾᔨ 2025, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᓯᒪᔪᑦ ᐃᓕᓐᓂᐊᖅᑎᑦᑎᓂᕐᒥᑦ ᓄᓇᕗᒻᒥᐅᓂᑦ ᐊᒻᒪᓗ ᐊᓯᖏᓐᓂᒃ ᐱᖃᑕᐅᓯᒪᔪᓂᑦ ᒪᓕᑦᑎᐊᕆᐊᓕᖕᓂᒃ 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ.  

 

ᐃᓅᖃᑎᒌᖕᓄ ᑐᓴᒐᒃᓴᒃᑯᕕᒃ 
 

ᐊᕐᕌᒍᒥᑦ, ᓄᓇᕗᑦ ᒐᕙᒪᒃᑯᖏᑦᑕ ᑕᕝᕚᑭ ᑕᒫᓂ ᐃᓂᖃᙱᓚᖅ ᕙᐃᔅᐳᒃᖓᓂ ᓴᖅᑭᑦᑎᖃᑦᑕᓚᐅᕐᐳᑦ 

ᐱᓇᓱᐊᕈᓯᑕᒫᑦ ᐱᔾᔪᑎᖃᓗᐊᕐᖢᑎᒃ, ᐊᓯᖏᓐᓂᒡᓗ, ᒫᓐᓇ ᓱᐴᖅᑐᕐᓂᖕᒧᑦ ᒪᓕᒐᖏᓐᓂᑦ ᐊᒻᒪᓗ ᐃᑲᔫᑎᒃᓴᑦ 

ᓄᖅᑲᕈᒪᔪᓄ ᐱᓗᐊᕈᒪᔪᓐᓃᕐᑐᓄᓪᓘᓐᓃᑦ ᓱᐴᕐᑐᕐᓂᖕᒧᑦ, ᒥᓪᓗᐊᒐᓄ, ᐅᕝᕙᓘᓐᓃᑦ ᓱᕐᕋᖕᓇᖅᑐᓂ, 

ᐃᓕᓐᓂᐊᕈᑎᓪᓗ ᐅᓗᕆᐊᓇᕐᓂᖓᓂ ᑕᕝᕚᑭᑐᖃᑦᑕᕐᓂᖕᒧᑦ. ᐱᔾᔪᑎᖃᓗᐊᓚᐅᕐᑐᑦ ᕙᐃᔅᐳᒃᑯᑦ 

ᐅᖃᖃᑎᒌᖕᓇᕐᔫᒥᓗᓂ ᐃᓚᐅᔪᓐᓇᕐᐸᓪᓕᐊᖁᓪᓗᒋᑦ ᐅᖃᐅᓯᒃᓴᓄᑦ ᐊᐱᖅᑯᑎᒃᓴᓄᓪᓗ. ᐃᓗᓕᖏᑦ ᐊᒻᒪ 

ᑐᓴᖅᑕᐅᔪᒃᓴᓪᓗᐊᑕᑦ ᐱᔾᔪᑎᓖᑦ ᓄᑖᓂᒃ ᒪᓕᒐᓕᐊᖑᔪᒪᔪᓂᒃ ᓴᖅᑭᑕᐅᖏᓐᓇᖃᑦᑕᖅᐳᑦ ᓴᖅᑭᑕᐅᒐᔪᒃᖢᑎᒡᓗ 

ᖃᑯᒍᙳᕌᖓᑦ.  

 

ᐅᓂᒃᑳᕆᐊᖃᖅᑎᓪᓗᒋᑦ ᐃᓗᐊᓂ, ᑖᓐᓇ ᑕᕝᕚᑭ ᑕᒫᓂ ᐃᓂᖃᙱᓚᖅ ᕙᐃᔅᐳᒃᑯᑦ ᒪᒃᐱᕐᒃᑐᒐᕐᒃ ᑲᑎᑦᑐᒋᑦ 

6,272-ᓄᑦ ᐃᓄᖕᓄᑦ ᐱᐅᒋᔭᐅᓯᒪᔪᖅ ᒪᒃᐱᕐᒃᑐᒐᕐᒃ, ᐊᒥᓲᓂᖅᓴᑦ ᓄᓇᕗᒻᒦᑦᑐᑦ. ᖁᑦᑎᖕᓂᖅᐹᑦ ᑕᓪᓕᒪᑦ 

ᐃᓂᖏᑦ ᒫᓐᓃᑦᑐᑦ: ᐃᖃᓗᐃᑦ (705 ᒪᓕᒃᑐᑦ), ᑲᖏᖅᖠᓂᖅ, (417 ᒪᓕᒃᑐᑦ), ᐊᕐᕕᐊᑦ (276 ᒪᓕᒃᑐᑦ), 

ᖃᒪᓂ’ᑐᐊᖅ (253 ᒪᓕᒃᑐᑦ), ᐊᒻᒪᓗ ᐅᖅᓱᖅᑑᖅ (252 ᒪᓕᒃᑐᑦ). ᐊᕐᓇᐃᑦ ᖁᑦᑎᖕᓂᖅᐹᖑᔪᑦ ᕙᐃᔅᐳᒃᑯᑦ 

ᒪᓕᖃᑦᑕᖅᑐᑦ (60 ᐳᓴᓐᑎ) ᐅᕙᖔᖅᑐᖅ ᓄᓇᕗᑦ ᓄᓇᓖᑦ. ᐅᕙᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, 142,748 

ᐃᓄᐃᑦ ᑕᑯᓚᐅᖅᑐᑦ ᒪᒃᐱᖅᑐᒐᐅᑉ ᓴᖅᑭᔮᖅᑎᑕᐅᔪᖅ ᐃᓗᓕᖏᓐᓂᒃ, ᑐᕌᖓᓕᖅᖢᓂ 81,088-ᓄᑦ ᑲᑎᓪᓗᒋᑦ 

ᑕᑯᔭᐅᓪᓗᓂ. ᐊᑯᓐᓂᖓᓂ ᓄᕕᐱᕆ 2024 ᐊᒻᒪᓗ ᑎᓯᐱᕆ 2024, ᑕᐃᑲᓂᓗ ᒫᔾᔨ 2025, ᕙᐃᔅᐳᒃᑯᑦ 

ᐱᓕᕆᖃᑕᐅᔪᑦ ᐊᒥᓱᕈᕆᐊᓚᐅᖅᑐᑦ, ᑕᖅᑮᑦ ᒪᓕᒃᖢᒋᑦ ᓴᖅᑭᔮᖅᑎᑕᐅᔪᑦ ᓲᕐᓗ ᓄᕕᐱᕆᒥ ᓄᖅᑲᕋᓱᐊᕐᓂᕐᒧᑦ 

ᐊᒻᒪᓗ ᒫᔾᔨᒥᑦ ᓄᖅᑲᕐᓂᕐᒧᑦ ᓴᖅᑭᔮᖅᑎᑕᐅᔪᑦ. ᖁᑦᑎᓂᖅᓴᓂᑦ ᖃᓄᐃᔾᔪᑎᓖᑦ, ᐅᖃᐅᓯᒃᓴᓖᑦ, ᐊᒻᒪᓗ 

ᑕᑯᔭᐅᑎᑦᑎᒃᑲᓐᓂᖅᑐᑦ ᑕᑯᒃᓴᐅᑎᑦᑎᕗᖅ ᑕᐅᑐᒃᑐᓂᑦ ᐱᓕᕆᐊᖑᓂᖅᓴᐅᓚᐅᖅᑐᖅ ᑖᒃᑯᓇᓂ ᑕᖅᑭᓂᑦ 

ᐊᒻᒪᓗ ᓄᕕᐱᕆᒥ ᓄᖅᑲᕋᓱᐊᕐᓂᕐᒧᑦ ᓵᓚᖃᕋᓱᐊᕐᓂᕐᒧᑦ ᓴᖅᑭᑎᑕᐅᔪᑦ ᖁᑦᑎᓂᖅᐹᒥᑦ ᖃᓄᐃᔾᔪᑎᖃᓚᐅᖅᑐᑦ 

ᐊᒻᒪᓗ ᐱᓕᕆᖃᑕᐅᓂᕐᒥᑦ. ᑕᕝᕚᑭᒧᑦ ᐃᑭᐊᖅᑭᕕᒃ (Nuquits.ca) ᐅᐸᒃᑕᐅᓚᐅᖅᑐᖅ 5,300-ᓄᑦ ᐃᓄᖕᓄᑦ, 

ᐊᒥᓱᓛᑦ ᑕᐃᑰᓈᖅᖢᑎᒃ ᐊᑭᓕᕐᓱᖅᑕᐅᔪᑦ ᐃᓅᖃᑎᒌᓅᖓᔪᑦ ᓴᖅᑭᔮᖅᑐᒃᑯᑦ, ᑕᑯᒃᓴᐅᑎᑦᑎᓪᓗᓂ ᓴᙱᔪᒥᑦ 

ᐅᔾᔨᕈᓱᓕᖅᑎᑦᑎᓂᕐᒥᑦ. ᐃᑭᐊᖅᑭᕕᒃᑯᑦ ᐊᒥᓱᕈᕆᐊᓚᐅᖅᑐᑦ ᒪᐃ 2024-ᒥᑦ ᐊᒻᒪᓗ ᔫᓂ 2024-ᒥᑦ, 

ᑲᓲᒪᔪᒃᓴᐅᓚᐅᖅᑐᖅ ᐅᔾᔨᕈᓱᓕᖅᑎᑦᑎᓂᕐᒥᑦ ᓴᖅᑭᔮᖅᑎᑕᐅᒐᓛᖅᑐᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ 

ᐱᖁᔭᕐᒧᑦ ᓄᓇᕐᔪᐊᕐᒥᑦ ᑕᕝᕚᑭᖃᕆᐊᖃᙱᓐᓂᐅᑉ ᐅᓪᓗᖓᓂ. ᐊᑭᓕᕐᓱᖅᑕᐅᔪᑦ ᐃᓅᖃᑎᒌᓅᖓᔪᑦ 

ᐃᑲᔫᑎᓪᓚᕆᐅᓚᐅᖅᑐᖅ, ᓯᕗᓪᓕᖅᐹᒥᑦ ᐅᐸᒍᑎᔪᓂᑦ ᐱᑕᖃᓚᐅᖅᑐᖅ ᒪᑉᐱᖅᑐᒐᕐᒧᑦ. 

 

ᓂᑯᑏᓐ ᐊᓯᐊᓂ ᐃᓕᓐᓂᐊᖅᑎᑦᑎᓂᕐᒥᑦ ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ 
 

ᑕᐃᑲᓂ 2023/24-ᒥᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᑎᑦᑎᓚᐅᖅᑐᑦ ᓂᑯᑏᓐ ᐊᓯᐊᓂ 
ᐃᓕᓐᓂᐊᖅᑎᑦᑎᓂᕐᒥᑦ ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ ᐃᓕᓐᓂᐊᖅᑎᑦᑎᓂᕐᒥᑦ ᓄᓇᕗᒻᒥᐅᑕᕐᓂᒃ 

ᐊᑦᑕᕆᔭᐅᔪᓂᒃ ᐊᒻᒪᓗ ᐅᓗᕆᐊᓇᕐᓂᖓᓂ ᑐᒧᐊᑦᑐᐊᖃᑦᑕᕐᓂᕐᒥᑦ ᑐᕝᕚᑭᒥᑦ ᐊᒻᒪᓗ ᓂᐅᖅᑲᒐᓂ 

ᐊᑐᖃᑦᑕᕐᓂᕐᒥᑦ, ᑎᓕᐅᕆᓂᕐᒥᒡᓗ ᐃᑲᔪᖅᑕᐅᒐᓱᐊᕐᓂᕐᒥᑦ ᐊᒃᓱᕉᑎᒋᔭᖏᓐᓂᒃ ᐊᑐᙱᓐᓂᖅᓴᐅᓂᕐᒥᑦ 

ᐅᕝᕙᓘᓐᓃᑦ ᓄᖅᑲᕐᓂᕐᒥᑦ. ᖄᒃᑲᓐᓂᐅᒍᑦ ᐱᓕᕆᐊᕆᔭᐅᔪᑦ ᐱᔭᕇᖅᑕᐅᓚᐅᖅᑐᑦ 2024/25-ᒥᑦ 

ᐃᓕᓐᓂᐊᕈᑎᒃᓴᒧᑦ ᐃᑲᔫᑎᒃᓴᒧᑦ ᐃᓚᖃᖅᖢᓂ “ᐊᑐᕈᓐᓃᕐᓂᕐᒥᑦ ᐳᔪᕐᓇᖅᑐᒥᑦ” ᓴᖅᑭᔮᖅᑎᑕᐅᔪᑦ ᐊᒻᒪᓗ 

ᐊᑭᓐᓇᕐᒥᐅᑕᖅ ᐅᔾᔨᕈᓱᓕᖅᑎᑦᑎᓂᕐᒥᑦ ᓂᐅᖅᑲᒐᓂ ᐊᑐᕐᓂᕐᒥᑦ, ᓴᖅᑭᑕᐅᓚᐅᖅᑐᖅ ᐊᐃᕐᕆᓕ 2024-ᒥᑦ. 

ᓴᖅᑭᔮᖅᑎᑕᐅᓂᖓ ᑲᔪᓯᓚᐅᖅᑐᖅ ᑎᑭᑦᑐᒍ ᔫᓂ 2024 ᐊᒻᒪᓗ ᓴᖅᑭᔮᖅᑎᑕᐅᓚᐅᖅᑐᖅ ᕙᐃᔅᐳᒃᑯᑦ ᐊᒻᒪᓗ 

ᐃᓐᔅᑕᒍᕌᒻᑯᑦ.  

 

ᑭᖑᓂᐊᒍᑦ ᑕᑯᒃᓴᐅᑎᑦᑎᓚᐅᖅᑎᓪᓗᒋᑦ ᖃᐅᔨᓴᕐᓂᕐᒥᑦ ᑲᔪᓯᑎᑦᑎᓚᐅᖅᑐᑦ ᓯᑎᐱᕆ 2024-ᒥᑦ ᖃᐅᔨᓴᕐᓂᕐᒥᑦ 

ᑕᑯᒃᓴᐅᑎᑕᐅᔫᑉ ᑲᔪᓯᓂᖃᑦᑎᐊᕐᓂᖓᓂ ᑎᑭᐅᑎᓂᕐᒥᑦ ᓄᓇᓕᐅᔪᓂᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒥᑦ 

ᐃᓄᒋᐊᕐᓂᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑐᐃᓂᐅᔪᓂᑦ ᑕᕝᕚᑭᒧᑦ ᐊᒻᒪᓗ ᓂᐅᖅᑲᒐᓂ. 

ᖃᐅᔨᓴᕐᓂᐅᔪᖅ ᓴᖅᑮᓚᐅᖅᑐᖅ ᓂᐅᖅᑲᒐᓂ ᓴᖅᑭᔮᖅᑎᑕᐅᓂᖓ ᑐᕌᖓᓚᐅᖅᑐᖅ 1,102,347 ᖃᓄᐃᒃᓴᖅᑐᑦ 

ᐊᔾᔨᒌᙱᑦᑐᑦ ᐊᒻᒪᓗ 5,396 ᑲᔪᒡᕕᖓ ᓇᕿᑕᐅᓪᓗᓂ. ᕼᐋᑭᙵᐊᖅᑐᓂᑦ ᓴᖅᑭᔮᖅᑎᑦᑎᔪᓂᑦ ᑲᔪᓯᓂᖃᖅᑐᖅ 

ᓴᙱᓂᖅᐹᖑᓪᓗᓂ ᑕᒪᕐᒥᑲᓴᓐᓂᒃ ᓴᖅᑭᔮᕐᕕᐅᔪᓂᑦ ᑲᑎᙵᔪᓂᑦ, ᓴᖅᑎᔮᖅᑐᖅ ᑐᕌᖓᓂᖃᖅᑐᖅ ᓱᕈᐃᓂᕐᒥᑦ 

ᓄᓇᒥ ᐱᖃᑕᐅᑎᑦᑎᓂᖅᓴᐅᓚᐅᖅᑐᖅ ᑕᐅᑐᒃᑐᓂᑦ (ᓲᕐᓗ ᓇᕿᑦᑎᔪᑦ, ᑕᑯᔭᐅᑎᑦᑎᒃᑲᓐᓂᖅᑐᑦ, ᑎᑎᕋᖅᑐᑦ, 

ᐊᓯᖏᑦ).  

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᖏᔪᖅ ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ 
 

ᐊᐃᕐᕆᓕ 2024-ᒥᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᑐᖅ ᓴᓇᓯᒪᓂᖓᓂ ᐊᖏᔪᒥᑦ 

ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ ᐅᔾᔨᕈᓱᓕᖅᑎᑦᑎᓂᕐᒥᑦ ᓄᑖᒥᑦ ᑕᕝᕚᑭᒧᑦ ᒪᓕᒐᓕᐊᖑᓯᒪᔪᒥᑦ. 

ᓴᖅᑭᔮᖅᑎᑕᐅᓂᖓ ᑐᕌᖓᔪᖅ ᑐᓴᐅᒪᑎᑦᑎᓂᕐᒥᑦ ᓄᓇᕗᒻᒥᐅᓂᑦ ᒪᓕᒋᐊᖃᓪᓗᐊᑕᖅᑐᓂᑦ ᐊᓯᔾᔨᕐᓂᐅᔪᓂᑦ, 

ᐱᓗᐊᖅᑐᒥᑦ ᓱᐴᖅᑐᕐᕕᐅᒋᐊᖃᙱᑦᑐᓂᑦ ᐃᓄᓕᒫᓄᑦ ᑮᓇᐅᔭᖃᖅᑎᑕᐅᔪᓂᒃ ᐃᒡᓗᓂ, ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ, ᐊᒻᒪᓗ ᓄᓇᓯᐅᑎᓂᑦ ᐅᑭᐅᑭᓗᐊᖅᑐᓂᑦ ᐃᓄᖃᖅᑎᓪᓗᒍ. 

 

ᐱᓪᓗᐊᑕᕐᓂᒃ ᑐᓂᔭᐅᔪᓐᓇᖅᑐᑦ ᓴᖅᑭᔮᖅᑎᑕᐅᔪᒥᑦ ᒪᑯᐊᖑᔪᑦ:  

• ᐋᖅᑭᒃᓱᐃᓂᕐᒥᑦ ᐃᓕᖅᑯᓯᕐᒧᑦ ᑐᕌᖓᔪᓂᒃ ᐊᒻᒪᓗ ᐅᖃᐅᓯᕐᓂᒃ ᓈᒻᒪᒃᑐᓂᑦ ᐊᖏᔪᒥᑦ ᑐᓴᒐᒃᓴᓕᕆᓂᕐᒧᑦ 

ᐸᕐᓇᐅᑎᒥᑦ;  

• ᓴᖅᑮᓂᕐᒥᑦ ᓈᓚᐅᑎᒃᑯᑦ ᐅᖃᓕᒫᖅᑕᐅᔪᓂᒃ, ᑕᕐᕆᔮᒃᓴᓂᑦ, ᑎᑎᕋᖅᓯᒪᔪᓂᒃ, ᐊᒻᒪᓗ ᖃᕋᓴᐅᔭᒃᑯᑦ 

ᓱᓇᒃᑯᑖᓂᑦ ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ;  

• ᓴᖅᑭᑎᑕᐅᓂᖏᑦ ᐊᒻᒪᓗ ᑐᓐᓂᖅᓴᖅᑕᐅᓂᖏᑦ ᐊᑭᓐᓇᕐᒥᐅᑕᑦ, ᐸᐃᑉᐹᕋᓛᑦ, ᑐᑭᓯᒋᐊᕈᑎᒃᓴᑦ 

ᐸᑦᑕᙳᐊᑦ, ᓂᐱᖅᑲᕐᓇᑦ, ᓇᓗᓇᐃᒃᑯᑕᑦ, ᐊᒻᒪᓗ ᖃᕋᓴᐅᔭᒃᑯᑦ ᐃᑲᔫᑏᑦ ᓄᓇᓕᓐᓄᑦ ᓄᓇᕘᓕᒫᒥᑦ; 

ᐊᒻᒪᓗ 

• ᖃᐅᔨᓴᕐᓂᕐᒧᑦ ᐊᒻᒪᓗ ᐱᓕᕆᓂᕐᒧᑦ ᐱᓕᕆᔾᔪᓯᐅᔪᒥ ᐆᒃᑐᕋᐃᓂᕐᒧᑦ ᖃᐅᔨᓴᕐᓂᕐᒧᑦ ᓴᖅᑭᔮᖅᑎᑕᐅᔪᑦ 

ᑎᑭᐅᒪᓂᖓᓂ ᐊᒻᒪᓗ ᐊᑑᑎᖃᕐᓂᖓᓂ.  

 

ᓴᖅᑭᔮᖅᑎᑕᐅᓂᖓ ᐋᖅᑭᒃᓱᖅᑕᐅᙵᓚᐅᖅᑑᒐᓗᐊᖅ ᓴᖅᑭᑎᑕᐅᓂᕐᒥᑦ 2024-ᒥᑦ, 

ᐋᖅᑭᒃᓱᖅᑕᐅᒃᑲᓐᓂᓚᐅᖅᑐᖅ ᓴᖅᑭᑎᑕᐅᓪᓗᓂ ᒪᐃ 2025-ᒥᑦ.  

 

ᐱᓕᒻᒪᒃᓴᓂᖅ ᐊᒻᒪᓗ ᐃᓕᓐᓂᐊᕐᓂᖅ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᐃᓐᓇᐅᑎᑦᑎᓲᑦ ᐅᓄᖅᑐᓂᑦ ᐱᓕᒻᒪᒃᓴᐃᓂᕐᒧᑦ ᐊᒻᒪᓗ 

ᐃᓕᓐᓂᐊᖅᑎᑕᐅᓂᕐᒧᑦ ᖃᓄᐃᓕᐅᕈᑎᒃᓴᓂᑦ ᑐᕌᒐᖃᖅᑐᓂᑦ ᓄᓇᓕᖕᓂ−ᑐᙵᕕᓕᖕᓂ ᐱᓕᕆᓂᕐᒥᑦ, 

ᐃᓐᓄᒃᓱᐃᓂᕐᒥᑦ, ᐊᒻᒪᓗ ᐱᓕᕆᔾᔨᒻᒪᕆᖕᓄ ᐱᕙᓪᓕᐊᑎᑦᑎᓂᕐᒥᑦ ᐊᒻᒪᓗ ᐃᑲᔫᑎᒃᓴᖃᑦᑎᐊᕐᓂᕐᒥᑦ.  

 

ᑕᐃᑲᓂ 2024/25-ᒥᑦ, ᑖᓐᓇ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᖅ ᑲᑐᔾᔨᖃᑎᖃᑦᑎᐊᓚᐅᖅᑐᖅ 

ᓄᓇᓕᖕᒥᑦ ᐋᓐᓂᐊᖃᕐᓇᙱᑦᑐᓕᕆᔨᓂᑦ (CHR) ᐸᕐᓇᐃᓂᕐᒥᑦ ᐊᒻᒪᓗ ᐊᑐᓕᖅᑎᑦᑎᓂᕐᒥᑦ 

ᐃᓕᓐᓂᐊᕈᑎᒃᓴᓂᑦ ᖃᓄᐃᓕᐅᕈᑎᒃᓴᓂᑦ ᓄᓇᓕᒋᔭᖏᓐᓂᒃ. ᑮᓇᐅᔭᕐᓂᒃ ᓴᓂᕐᕙᐃᓯᓚᐅᖅᑐᑦ 14-ᓄᑦ 

ᓄᓇᓕᖕᓄᑦ ᐃᑲᔪᖅᓱᐃᓂᕐᒥᑦ ᑲᔪᓯᑎᑕᐅᓂᐊᕐᒪᑕ ᓄᓇᓕᖕᓂᒃ ᐋᖅᑭᒃᓱᖅᑕᐅᓯᒪᔪᑦ ᑲᑎᓐᓂᐅᔪᑦ ᐊᒻᒪᓗ 

ᖃᓄᐃᓕᐅᕈᑎᒃᓴᑦ ᑐᕌᒐᓕᖕᓂᒃ ᑕᕝᕚᑭᒥᑦ, ᓂᐅᖅᑲᒐᓂ, ᐊᒻᒪᓗ ᓱᕐᕋᖕᓇᖅᑐᓄᑦ ᑐᕌᖓᔪᓂᒃ ᐱᓕᕆᐊᒃᓴᓂᑦ. 

ᑖᒃᑯᐊ ᐱᓕᕆᐊᖑᔪᑦ ᑐᑭᒧᐊᖃᑎᖃᓚᐅᖅᑐᑦ ᐱᓪᓗᐊᑕᕐᓂᒃ ᐅᔾᔨᕈᓱᓕᖅᑎᑦᑎᓂᕐᒥᑦ ᑲᑎᓐᓂᐅᔪᓂᒃ ᓲᕐᓗ 

ᑕᕝᕚᑭᒥᑦ ᐊᑐᙱᓐᓂᖅᓴᐅᓂᕐᒥᑦ ᑕᖅᑭᖓᓂ, ᓄᓇᕐᔪᐊᕐᒥᑦ ᑕᕝᕚᑭᑐᕆᐊᖃᙱᓐᓂᕐᒥᑦ ᐅᓪᓗᖓᓂ, ᐊᒻᒪᓗ 



12 

ᓄᓇᓕᖕᓂᑦ ᓯᒡᒐᓕᐊᕕᓂᕐᓂᒃ ᓄᐊᑦᑎᓂᕐᒥᑦ. ᐊᑐᐃᓐᓇᐅᑎᑦᑎᓂᕐᒥᑦ ᐃᓕᖅᑯᓯᕐᒧᑦ ᑐᕌᖓᔪᓂᒃ ᐊᒻᒪᓗ 

ᓄᓇᓕᖕᓄᑦ ᑐᕌᖓᔪᓂᒃ ᐱᓕᕆᐊᖑᔪᓂᑦ, ᑕᒪᒃᑯᐊ ᐊᒃᓱᕉᑕᐅᔪᑦ ᐊᑑᑎᖃᑦᑎᐊᓚᐅᖅᑐᑦ ᑕᕝᕚᑭᒥᑦ 

ᐊᑐᙱᓐᓂᖅᓴᐅᓂᕐᒥᑦ ᑐᓴᖅᑎᑦᑎᓂᕐᒥᑦ, ᐃᑲᔪᖅᓱᕐᓂᕐᒥᑦ ᐃᓕᖅᑯᓯᕐᒥᑦ ᐊᓯᔾᔩᓂᕐᒥᑦ, ᐊᒻᒪᓗ 

ᐃᑲᔪᕐᓂᖃᓚᐅᖅᑐᖅ ᐊᖏᓂᖅᓴᒧᑦ ᓄᓇᕗᒻᒥ ᑐᕌᒐᕆᔭᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᓴᖅᑭᔮᖅᑎᑦᑎᓂᕐᒥᑦ ᐊᒻᒪᓗ ᐋᓐᓂᖅᑕᐃᓕᒪᓂᕐᒧᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᔾᔨᓲᑦ ᐊᒃᓱᕉᑕᐅᔪᓂᑦ ᖃᐅᔨᒪᓕᖅᑎᑦᑎᓂᕐᒥᑦ ᐊᒻᒪᓗ ᐃᓐᓄᒃᓯᓂᕐᒥᑦ 

ᑕᒪᒃᑯᓂᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔩᑦ, ᓄᓇᓕᖕᒥᑦ ᐋᓐᓂᐊᖃᕐᓇᙱᑦᑐᓕᕆᔩᑦ, ᐊᒻᒪᓗ 

ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᑲᒪᔨᓂᑦ (CWCs) ᐃᑲᔪᖅᓱᐃᓂᕐᒥᑦ ᐱᓕᕆᐊᖑᓂᖓ ᑕᕝᕚᑭᒥᑦ 

ᐊᑐᙱᓐᓂᖅᓴᐅᓂᕐᒥᑦ ᐱᓕᕆᐊᖑᔪᓂᑦ ᓄᓇᓕᖏᓐᓂ. ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᐃᓕᓐᓂᐊᖅᑎᑦᑎᓃᑦ 

ᑲᔪᓯᑎᑕᐅᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᒪᔾᔫᒥᓕᖁᓪᓗᒋᑦ. ᐊᑐᓂ 

ᑲᑎᓐᓂᐅᔪᖅ ᐃᓚᖃᖅᑐᖅ ᐊᑕᖏᖅᑐᒥᑦ ᒫᓐᓇᕈᓗᒃ ᐊᓯᔾᔨᖅᑕᐅᓯᒪᔪᓂᑦ ᑕᕝᕚᑭᒧᑦ ᒪᓕᒐᕐᓂᒃ, 

ᑐᓴᐅᒪᔪᑎᒃᓴᓂᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᓗᕆᐊᓇᖅᑐᓂᑦ ᑕᕝᕚᑭᒧᑦ, ᓂᐅᖅᑲᒐᓂ, ᐊᒻᒪᓗ 

ᓱᕐᕋᖕᓇᖅᑐᒥᑦ ᐊᑐᕐᓂᕐᒧᑦ. ᑲᑎᑦᑐᒋᑦ 26-ᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔩᑦ ᐊᒻᒪᓗ ᓄᓇᓕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᔩᑦ ᐱᖃᑕᐅᓚᐅᖅᑐᑦ ᐱᖓᓱᓂᑦ ᖃᕋᓴᐅᔭᒃᑯᑦ ᐃᓕᓐᓂᐊᖅᑎᑕᐅᓂᕐᒥᑦ, 22-ᓂᒃ 

ᓄᓇᓕᖕᒥᑦ ᐋᓐᓂᐊᖃᕐᓇᙱᑦᑐᓕᕆᔩᑦ ᒪᕐᕉᖕᓂᒃ ᐅᐸᒃᓯᒪᓂᒃᑯᑦ ᐱᓕᒻᒪᒃᓴᕐᓂᖃᓚᐅᖅᑐᑦ.  

 

ᔮᓐᓄᐊᕆ 2025-ᒥᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐅᐸᒍᑎᓚᐅᖅᑐᑦ ᐋᑐᕚᒥᑦ ᐆᒃᑑᑎ 

ᓱᐴᖅᑐᖃᑦᑕᕈᓐᓃᕐᓂᕐᒧᑦ ᑲᑎᒪᓂᐅᔪᒥᑦ ᐃᑲᔪᖅᓱᒃᑲᓐᓂᓂᕐᒥᑦ ᐱᓕᕆᐊᒃᓴᐅᑉ ᓴᓇᔭᐅᓂᖓᓂ ᐊᒻᒪᓗ 

ᐃᑲᔫᑎᒃᓴᓂᑦ ᓴᖅᑮᓂᕐᒥᑦ. ᑲᑎᒪᓂᐅᔪᖅ ᐊᑐᐃᓐᓇᐅᑎᑦᑎᓚᐅᖅᑐᖅ ᐃᑲᔫᑎᓂᑦ ᒫᓐᓇᐅᔪᖅ ᓱᓕᔪᓂᒃ 

ᑐᙵᕕᖃᖅᖢᑎᒃ ᐱᓕᕆᔾᔪᓯᕐᓂᒃ ᐋᓐᓂᐊᕕᖕᓂᑦ ᑕᕝᕚᑭᒧᑦ ᑲᒪᒋᔭᖃᕐᓂᕐᒥᑦ, ᓱᐴᖅᑐᖃᑦᑕᕈᓐᓃᕐᓂᕐᒧᑦ 

ᖃᐅᔨᓴᕐᓂᕐᒧᑦ, ᐊᒻᒪᓗ ᐱᓕᕆᐊᒃᓴᒧᑦ ᓴᓇᓂᕐᒥᑦ, ᐃᑲᔫᑎᒃᓴᓂᑦ ᓴᖅᑮᓯᒪᓕᖅᑐᑦ ᐊᒻᒪᓗ ᐱᓕᕆᐊᖑᔪᒥᑦ 

ᐸᕐᓇᐃᓂᕐᒥᑦ. 

 

ᑕᕝᕚᑭᒥᑦ ᐊᑐᓕᖅᑎᑕᐅᓂᖓᓄᑦ ᐊᒻᒪᓗ ᒪᓕᑦᑎᐊᕆᐊᖃᕐᓂᕐᒥᑦ 

 

ᑐᑭᒧᐊᖃᑎᓕᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ, ᑐᐹᑭᒧᑦ ᓂᐅᕕᐊᒃᓴᖃᖅᑎᓄᑦ 

ᒪᓕᑦᑎᐊᕆᐊᖃᕐᓂᕐᒥᑦ ᐱᒻᒪᕆᐅᖃᑕᐅᕗᖅ ᑖᔅᓱᒧᖓ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒧᑦ. ᓄᓇᕗᒻᒥᐅᑦ 

ᐅᖃᓚᐅᖅᑐᑦ ᐃᑲᔪᖅᓱᖅᑕᐅᓂᕆᔭᖏᓐᓂᒃ ᐃᓕᓐᓂᐊᖅᑎᑕᐅᒋᐊᓪᓚᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᑦᑐᐃᔪᓂᑦ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᐊᑐᕐᓂᕐᒥᑦ ᐊᒻᒪᓗ ᑐᒃᓯᕋᓚᐅᖅᑐᑦ ᐊᒃᓱᒃᑲᓐᓂᖅ 

ᒪᓕᑦᑎᐊᕆᐊᖃᕐᓂᕐᒥᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖅᑎᑦᑎᕙᓪᓕᐊᕗᑦ ᑲᔪᓯᕙᓪᓕᐊᔪᒥᒃ 

ᐊᑐᖅᑎᑦᑎᓪᓚᕆᖕᓂᕐᒥᒃ ᑕᒪᓐᓇᓗ ᐃᓚᖃᖅᖢᓂ ᑲᑎᓯᒪᔪᓂᒃ ᐃᓕᓐᓂᐊᕐᓂᕐᒧᑦ ᐳᓚᕋᕐᓃᑦ, ᖃᐅᔨᓴᕐᓃᑦ, 

ᖃᐅᔨᓴᐃᓐᓇᕐᓂᖅ, ᐊᒻᒪᓗ ᐃᓂᖅᑎᕆᓂᖅ.  

ᐊᕐᕌᒍᑕᒫᑦ, ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔩᑦ ᑐᕌᖃᑦᑕᖅᑐᑦ ᒪᕐᕈᐃᖅᓱᕐᓗᑎᒃ ᖃᐅᔨᓴᖃᑦᑕᕐᓗᑎᑦ 

ᐊᑕᖏᖅᑐᓂᑦ ᐊᑎᓕᐅᖅᓯᒪᔪᓂᒃ ᑕᕝᕚᑭᓂᑦ ᓂᐅᕕᐊᒃᓴᖃᖅᑎᐅᔪᓂᒃ ᓄᓇᕗᒻᒥ. ᑕᐅᕙᓂ ᐃᓂᒥ 

ᖃᐅᔨᓴᖅᓯᔪᖃᓕᕌᖓᑦ ᓂᐅᕕᕐᕕᖕᓂ ᐃᓂᓂ, ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔩᑦ ᐱᑎᑦᑎᕙᒃᐳᑦ, 

ᑕᐃᒪᐃᑦᑕᕆᐊᖃᕌᖓᒥᒃ, ᑐᓴᖅᑕᐅᔪᒃᓴᓂᒃ ᐊᑐᖅᑕᐅᔭᕆᐊᓕᖕᓄᑦ ᓇᐅᑦᑎᖅᓱᖅᑕᐅᔪᓄᑦ, ᑭᐅᓯᕙᒡᓗᑎᒃ 

ᐊᐱᖅᑯᑎᒃᓴᓂᒃ, ᓈᓚᒃᐸᒃᓗᑎᒃᓗ ᐃᓱᒫᓘᑎᓂᒃ ᓂᐅᕕᕐᕕᖕᓂᑦ ᓴᖅᑭᑕᖏᓐᓂᑦ. ᐊᔪᕐᓇᙱᑐᐃᓐᓇᕆᐊᖃᕐᒥᔪᖅ 

ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔩᑦ ᑲᔪᓯᑎᑦᑎᖃᑦᑕᕋᔭᕐᓂᖏᓐᓂᒃ ᖃᐅᔨᓴᖅᓯᓂᕐᒥᒃ ᑭᐅᓯᓂᐊᕐᓗᑎᒃ 

ᐅᖃᐱᓘᑕᐅᔪᓄᑦ ᐱᕙᒃᑕᒥᓄᑦ. ᓂᐅᕕᐊᒃᓴᖃᖅᑎᐅᔪᖅ ᖃᐅᔨᔭᐅᒍᓂ ᒪᓕᑦᑎᐊᙱᓐᓂᕐᒥᑦ ᑖᔅᓱᒥᖓ ᑕᕝᕚᑭᒧᑦ 

ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐅᕝᕙᓘᓐᓃᑦ ᒪᓕᑦᑎᐊᕆᐊᖃᖅᑐᓂᑦ, ᓯᕗᓪᓕᖅᐹᒥᑦ ᑭᐅᔾᔪᑕᐅᓗᓂ, 

ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔩᑦ ᐅᖃᐅᓯᒃᑯᑦ ᐅᖃᐅᔾᔪᐃᑐᐃᓐᓇᕆᐊᓖᑦ ᐊᒻᒪᓗ ᐃᓱᒪᓗᑎᒃ 

ᐊᑐᐃᓐᓇᐅᑎᑦᑎᓂᕐᒥᑦ ᑐᕌᖅᑐᒥᑦ ᐃᓕᓐᓂᐊᖅᑎᑦᑎᓂᕐᒥᑦ ᓱᒃᑲᓕᒋᐊᖁᓪᓗᒍ, ᑲᔪᖏᖅᓴᐃᓗᑎᒃ, ᐅᕝᕙᓘᓐᓃᑦ 

ᓇᒻᒥᓂᕆᔭᐅᔪᖅ ᐋᖅᑭᒋᐊᖅᓯᓂᐊᕐᒪᑦ ᒪᓕᑦᑎᐊᙱᓐᓂᐅᔪᒥᑦ. ᖄᒃᑲᓐᓂᐊᒍᑦ, ᖃᐅᔨᒋᐊᒃᑲᓐᓂᓂᕐᒥᑦ ᑭᖑᓂᐊᒍᑦ 

ᒪᓕᑦᑎᐊᙱᑦᑐᓂᑦ ᓱᓇᒃᑯᑖᓂᑦ ᐃᓛᓐᓂᓚᐅᓱᖓᖅ ᖃᐅᔨᓴᕐᓂᖃᓕᖅᐸᑕ. 

 

ᑕᕝᕚᑲᓂᑦ ᓂᐅᕕᐊᒃᓴᖃᓲᑦ ᖃᐅᔨᓴᖅᑕᐅᓂᖏᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 2024/25 
 

ᑕᕝᕙᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, 95-ᓂᒃ ᑕᕝᕚᑭᓂᑦ ᓂᐅᕕᐊᒃᓴᖃᓲᓂᑦ ᐱᓕᕆᐊᖃᖅᑐᑦ 

ᓂᐅᕕᐊᖑᓂᖏᑦ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᓄᓇᕗᒻᒥ.6 ᕿᑭᖅᑖᓗᒃ ᐊᕕᒃᑐᖅᓯᒪᓂᖓ 

ᑲᔪᓯᓂᖃᖅᑐᖅ ᐊᒥᓱᓛᖑᓪᓗᑎᒃ ᓄᓇᕗᒻᒥ ᖃᑦᑎᐅᓂᖏᑦ ᑕᕝᕚᑭᓂᑦ ᓂᐅᕕᐊᒃᓴᖃᓲᓂᑦ, ᑕᒫᓃᑦᑐᑦ 41 ᐳᓴᓐᑎ 

ᐊᑕᖏᖅᑐᓂᒃ ᑐᕝᕚᑭᒧᑦ ᐊᒻᒪᓗ ᓱᐴᖅᑐᕐᓇᖅᑐᓄᑦ ᓂᐅᕕᐊᒃᓴᓕᖕᓂᑦ ᓄᓇᕗᒻᒥ. ᖄᒃᑲᓐᓂᐊᒍᑦ ᑕᕝᕚᑭᓂᑦ 

ᓂᐅᕕᐊᒃᓴᖃᓲᓂᑦ, ᕿᑭᖅᑖᓗᒃ ᒪᕐᕉᖕᓂᒃ ᐅᐸᒐᒃᓴᐅᔪᓂᒃ ᓱᕐᕋᖕᓇᖅᑐᓄᑦ ᓂᐅᕕᕐᕕᓖᑦ, ᑕᒪᒃᑮᒃ ᐃᖃᓗᖕᓃᑦᑑᒃ, 

ᐊᕕᒃᑐᖅᓯᒪᓂᖓ ᐊᒥᓲᓛᓂᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓇᖅᑐᓄᑦ ᓂᐅᕕᐊᒃᓴᓕᖕᓂᑦ ᓄᓇᕗᒻᒥ.  

 

ᑲᑎᑦᑐᒋᑦ ᑕᕝᕚᑲᓂᑦ ᓂᐅᕕᐊᒃᓴᖃᓲᑦ ᓄᓇᕗᒻᒥ ᐊᕝᕙᓯᒋᐊᖅᓯᒪᔪᑦ 4 ᐳᓴᓐᑎᒥᑦ ᑕᑯᖃᓯᐅᑎᓗᒍ 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 2023/24, ᓇᓗᓇᐃᖅᓯᔪᖅ ᐊᒥᓲᙱᓐᓂᖅᓴᐅᓯᒪᔪᑦ  ᐊᑐᐃᓐᓇᐅᓂᖏᓐᓂᒃ 

ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ. 

 

 

 

 

 

 
6 ᖃᔅᓯᐅᓂᖏᑦ ᓂᐅᕕᕐᕕᓖᑦ ᐱᔭᐅᖃᑦᑕᖅᑐᑦ Hedgehog-ᒥᑦ ᖃᐅᔨᓴᐃᓂᕐᒧᑦ ᖃᕆᑕᐅᔭᒃᑯᑦ ᐊᕙᑎᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔩᑦ ᐊᑐᖃᑦᑕᖅᑕᖏᑦ ᖃᐅᔨᓴᐃᓂᕐᒧᑦ. ᑖᓐᓇ ᓈᓴᐅᑎ ᑐᕌᖓᑦᑎᐊᙱᑦᑐᖅ ᑎᑎᕋᖅᓯᒪᔪᓂᑦ 

ᐊᑎᓕᐅᖅᓯᒪᔪᓂᑦ ᓂᐅᕕᐊᒃᓴᖃᖅᑎᓂᑦ ᑮᓇᐅᔭᓕᕆᔨᒃᑯᓐᓂ ᐱᔾᔪᑎᒋᓪᓗᒍ ᐊᔾᔨᐅᙱᓐᓂᕐᒥᑦ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ 

ᖃᐅᔨᓴᖅᑕᐅᑦᑎᐊᕆᐊᖃᕐᓂᖏᓐᓂᒃ ᐊᓂᒍᐃᓂᕐᒧᑦ. 

ᐊᔾᔨᙳᐊᖅ 1: ᐱᓕᕆᔪᑦ ᐊᑎᖃᖃᑕᐅᔪᑦ ᑕᕝᕚᑭᓂᑦ ᓂᐅᕕᐊᒃᓴᖃᓲᓂᑦ ᓄᓇᕗᒻᒥ  

 

 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᕐᓂᖃᐃᓐᓇᐅᔪᖅᑐᑦ ᑕᕝᕚᑭᓂᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ 

ᓂᐅᕕᐊᒃᓴᓕᖏᓂᒃ ᓴᖅᑭᔮᖅᑎᑦᑎᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᓂᐅᕕᐊᒃᓴᖃᖅᑏᑦ ᒪᓕᑦᑎᐊᕋᓗᐊᕐᒪᖔᑦ 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᒪᓕᒐᖏᓐᓂᒃ. ᓂᐅᕕᐊᒃᓴᖃᖅᑎᐅᔪᖅ ᓇᓗᓇᐃᖅᑕᐅᓲᖅ 

“ᒪᓕᑦᑎᐊᙱᓐᓂᐅᔪᒥᑦ” ᐊᑦᑎᓂᖅᐹᒥᑦ ᐊᑕᐅᓯᕐᒥᑦ ᒪᓕᑦᑎᐊᙱᓐᓂᕐᒧᑦ ᒪᓕᒐᓪᓗᐊᑕᕆᔭᐅᔪᒥᑦ 

ᐅᔾᔨᕆᔭᐅᔪᖃᖅᐸᑦ ᖃᐅᔨᓴᕐᓂᖃᖅᑎᓪᓗᒋᑦ. ᖃᑦᑎᐅᓂᖏᑦ ᖃᐅᔨᓴᕐᓃᑦ ᐊᒻᒪᓗ ᒪᓕᑦᑎᐊᙱᓐᓂᕐᒧᑦ 

ᐊᒥᓲᓂᖏᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 2024/25 ᑕᑯᒃᓴᐅᔪᑦ ᑎᑎᖅᓯᒪᔪᖅ 1-ᒥᑦ ᐊᑖᓂ. ᐱᒻᒪᕆᐅᕗᖅ 

ᖃᐅᔨᒪᓂᕐᒥᑦ ᓈᓴᐅᑏᑦ ᓴᖅᑭᑕᐅᔪᑦ ᑕᒡᕙᓂ ᐅᓂᒃᑳᓕᐊᒥᑦ ᐃᓚᖃᙱᑦᑐᑦ ᐊᓯᐊᒍᖔᖅ ᓱᐴᖅᑐᕐᓇᖅᑐᓂᑦ, 

ᓲᕐᓗ ᓂᐅᖅᑐᒐᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒡᓕᖃᖅᑐᓂᑦ ᑐᓴᐅᒪᔪᑎᒃᓴᖃᕐᒪᑕ ᐱᔾᔪᑎᒋᓪᓗᒍ 

ᓇᒦᓐᓂᖏᓐᓂᒃ ᐊᒻᒪᓗ ᓂᐅᕕᐊᒃᓴᕆᔭᐅᓂᖏᓐᓂᒃ ᓄᓇᕗᒻᒥ.  

 

ᑮᓇᐅᔭᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᑦ ᒥᑭᔪᒥᑦ ᓂᐅᖅᑲᒐᓄᑦ ᐊᑭᓕᐅᑎᒥᑦ ᑐᓂᔭᐅᓚᐅᖅᑐᖅ ᒐᕙᒪᑐᖃᒃᑯᓐᓂᑦ 

ᐱᒋᐊᙵᕐᓂᖓᓂ ᑎᓯᐱᕆ 2024-ᒥᑦ, ᓇᓗᓇᐃᖅᓯᔪᖅ ᓇᓕᐊᑐᐃᓐᓇᖅ ᓂᐅᖅᑐᑲᒐᑦ ᐊᑐᐃᓐᓇᐅᔪᑦ 

ᓂᐅᕕᐊᒃᓴᐅᓂᕐᒧᑦ ᓂᐅᕕᐊᒃᓴᖃᖅᑎᓂᑦ ᖁᑦᑎᖕᓂᓕᖕᒥᑦ ᓄᓇᕗᒻᒥ ᐅᕝᕙᓘᓐᓃᑦ ᐃᓄᐃᑦ ᑎᑭᓴᐃᕙᒃᑐᑦ 

ᓂᐅᕕᐊᒃᓴᖃᖅᑎᓂᑦ ᖃᕋᑕᐅᔭᒃᑯᑦ. ᐱᔾᔪᑎᒋᓪᓗᒍ ᐱᑕᖃᙱᓐᓂᖓᓂ ᐱᔪᓐᓇᐅᑎᒥᑦ ᐳᔪᕐᓇᖅᑐᓄᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᔪᓐᓇᙱᑦᑐᑦ ᖃᔅᓯᓂᑦ ᓚᐃᓯᓐᓯᖃᖅᑐᓂᑦ ᑕᕝᕚᑭᒥᑦ 

ᓂᐅᕕᐊᒃᓴᖃᓲᑦ ᖃᐅᔨᒪᔭᐅᖕᒪᖔᑦ ᓂᐅᕕᐊᒃᓴᖃᕐᓂᖏᓐᓂᒃ ᓂᐅᖅᑐᒐᕐᓂᒃ ᓄᓇᕗᒻᒥ ᑮᓇᐅᔭᓕᕆᓐᓇᐅᑉ 

ᐊᕐᕌᒍᖓᓂ. ᑕᐃᒪᐃᖏᒻᒪᑕᓕ ᑕᕝᕚᑲᓂᑦ ᓂᐅᕕᐊᒃᓴᖃᓲᑦ ᐱᔪᓐᓇᐅᑎᑖᕆᐊᖃᓲᑦ ᑮᓇᐅᔭᓕᕆᔨᒃᑯᓐᓂᒃ, 

ᓇᖕᒥᓂᕆᔭᐅᔪᑦ ᓂᐅᕕᐊᒃᓴᓖᑦ ᓂᐅᖅᑲᒐᓂ ᒫᓐᓇᐅᔪᖅ ᑕᐃᒪᐃᑦᑐᓴᐃᓐᓇᕐᒥᑦ ᓚᐃᓴᓐᓯᑖᕆᐊᑐᙱᑦᑐᑦ 

ᒪᓕᒋᐊᓕᖕᓂᑦ. ᑕᓐᓇ ᒪᓕᑦᑕᐅᔭᕆᐊᓕᒃ ᐊᒥᒐᕐᓂᖓ ᑕᑯᒃᓴᐅᑎᑦᑎᙱᓗᐊᖅᑐᖅ ᖃᐅᔨᓴᖅᑕᐅᓂᑯᓂ 

24

32

39

ᑕᕝᕚᑲᓂᑦ ᓂᐅᕕᐊᒃᓴᖃᓲᑦ ᓂᐅᕕᕐᕖᑦ ᓄᓇᕗᒻᒥ
2024/25

ᕿᑎᕐᒥᐅᓂ ᑭᕙᓪᓕᕐᒥ ᕿᑭᖅᑖᓗᖕᒥ

ᑎᑎᕋᖅᓯᒪᔪᓂ ᓄᐊᑦᑎᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᑕᒻᒪᖅᓯᒪᙱᓐᓂᖅᓴᐅᔪᒥᑦ ᖃᐅᔨᓴᕐᓂᕐᒥᑦ 

ᐊᑐᐃᓐᓇᐅᓂᖏᓐᓂᒃ ᐊᒻᒪᓗ ᖃᓄᐃᓕᖓᓂᖏᓐᓂᒃ ᓂᐅᖅᑐᒐᐃᑦ ᓄᓇᕗᒻᒥ ᓯᕗᒧᐊᑉᐸᓪᓕᐊᓪᓗᑕ. 

 

ᑎᑎᕋᖅᓯᒪᔪᖅ 1: ᖃᑦᑎᐅᓂᖏᑦ ᒪᓕᑦᑎᐊᙱᓐᓂᐅᔪᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ 

ᒪᓕᒐᖏᓐᓂᒃ  

 

ᖃᑦᑎᐅᓂᖏᑦ ᒪᓕᑦᑎᐊᙱᓐᓂᐅᔪᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᒪᓕᒐᖏᓐᓂᒃ 

ᐊᑐᐃᓐᓇᐅᔪᑦ 
ᖃᐅᔨᓴᖅᑕᐅᓯᒪᔪᑦ 
ᖃᑦᑎᐅᓂᖏᑦ 

ᒪᓕᙱᑦᑐᑦ 
ᐊᒥᓲᓂᖏᑦ (%) * 

 ᓂᐅᕐᕈᑎᖃᖅᑕᐃᓕᒪᓂᖅ/ᐱᑎᑦᑎᑦᑕᓕᓂᕐᓗ 
ᐅᑭᐅᑭᓗᐊᖅᑐᓄᑦ 

 ᑲᒪᒋᔭᖃᕐᓂᖅ ᑕᕝᕚᑭᓂᑦ ᐊᒻᒪᓗ 
ᓱᐴᖅᑐᕐᓇᖅᑐᓂᑦ ᐊᑐᖅᑕᐅᔭᕆᐊᓕᖕᓂᒃ 

 ᓴᖅᑭᔮᖅᑎᑦᑎᔭᕆᐊᖃᙱᑦᑐᑦ ᐊᒻᒪ 
ᓴᖅᑭᔮᖅᑎᑦᑎᔭᕆᐊᖃᙱᑦᑐᑦ 

 ᑎᑎᕋᖅᑕᐅᓯᒪᔪᑦ ᖃᓄᐃᓕᐅᖅᐸᓪᓕᐊᓃᑦ − 
ᐊᑐᐊᒐᐃᑦ, ᐊᑐᖅᑕᐅᕙᒃᑐᑦ, 
ᑲᔪᓯᐊᔾᔪᑕᐅᕙᒃᑐᓪᓗ ᐱᔭᐅᔭᕆᐊᓖᑦ 

 ᐊᕐᕌᒍ ᐃᓗᐊᓂ ᒪᕐᕈᐃᖅᓱᕐᓗᑎᒃ 
ᐅᓂᒃᑳᓕᐅᕐᓂᕐᒥᑦ 

 ᓱᐴᖅᑐᕆᐊᖃᙱᓐᓂᕐᒧᑦ ᓇᓗᓇᐃᒃᑯᑕᖃᕆᓕᑦ 

 
 
 
 

95 

 
 
 
 

33% 

*ᒪᓕᑦᑎᐊᙱᓂᕐᒧᑦ ᓈᓴᐅᑎᖓ ᑐᙵᕕᖃᖅᑐᖅ ᐳᓴᓐᑎᖓᓂ ᓂᐅᕕᐊᒃᓴᖃᖅᑎᓄᑦ ᖃᐅᔨᓴᖅᑕᐅᔪᓄᑦ 
ᐊᑦᑎᓂᖅᐹᒥᑦ ᐊᑕᐅᓯᕐᒥᑦ ᒪᓕᑦᑎᐊᙱᓐᓂᐅᔪᒥᑦ ᐱᑕᖃᕐᓗᓂ ᑐᕌᖓᔪᒥᑦ ᐋᖅᑭᒃᓱᖅᑕᐅᓯᒪᔪᓂᑦ 
ᖃᐅᔨᓴᖅᑕᐅᓯᒪᔪᓂᑦ. 

 

ᑕᖅᑭᓂᑦ 12-ᓂᒃ, ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔩᑦ ᐱᔭᕇᖅᓯᓯᒪᔪᑦ ᑲᑎᑦᑐᒋᑦ 95-ᓂᒃ ᑕᕝᕚᑭᓂᑦ 

ᓂᐅᕕᐊᒃᓴᖃᓲᓂᑦ ᖃᐅᔨᓴᕐᓂᕐᒥᑦ, ᐃᓚᒋᓪᓗᓂᒋᑦ 78-ᓂᒃ ᖃᐅᔨᓴᖅᑕᐅᖏᓐᓇᐅᔭᖅᑐᓂᑦ ᐊᒻᒪᓗ 17-ᓂᒃ 

ᖃᐅᔨᓴᓚᐅᖅᑐᑦ ᑭᐅᔾᔪᑎᖃᖅᖢᑎᒃ ᐅᓐᓂᕐᓗᒍᑕᐅᓯᒪᔪᓂᑦ.  

 

ᖃᐅᔨᓴᕐᓃᑦ ᑲᒪᒋᔭᖃᓚᐅᖅᑐᑦ 55-ᓂᒃ (57 ᐳᓴᓐᑎ) ᓂᐅᕕᐊᒃᓴᖃᖅᑎᓂᑦ ᓄᓇᕘᓕᒫᒥᑦ, 33 (60 ᐳᓴᓐᑎ) ᑖᒃᑯᐊ 

ᒪᕐᕈᐃᖅᓱᕐᓗᑎᒃ ᖃᐅᔨᓴᖅᑕᐅᓲᖑᓪᓗᑎ. ᐊᑕᖏᖅᑐᑦ ᒪᓕᑦᑎᐊᙱᓐᓂᐅᔪᑦ ᐊᒥᓲᓂᖏᑦ ᒪᓕᒋᐊᓕᖕᓂᒃ 

ᓇᓗᓇᐃᖅᓯᒪᔪᓂᑦ ᑎᑎᖅᓯᒪᔪᖅ 1-ᒥᑦ 33 ᐳᓴᓐᑎᐅᓚᐅᖅᑐᖅ.  

 

ᐊᑯᓐᓂᖅᓱᖅᑐᒥᑦ, ᐊᑐᓂ ᓂᐅᕕᐊᒃᓴᖃᖅᑐᑦ ᐊᑕᐅᓯᐊᖅᖢᑎᒃ ᖃᐅᔨᓴᖅᑕᐅᓚᐅᖅᑐᑦ. ᐊᒥᓲᓂᖏᑦ 

ᖃᐅᔨᓴᖅᑕᐅᓂᐅᕙᒃᑐᑦ ᐊᕝᕙᓯᒋᐊᖅᓯᒪᔪᑦ 19-ᓂᒃ (20 ᐳᓴᓐᑎᒥᑦ) 12-ᓂᒃ ᑕᖅᑭᓂᑦ ᐊᑐᓵᖅᑐᓂᑦ, ᑎᑭᑦᑐᑦ 

22-ᓄᑦ (29 ᐳᓴᓐᑎ) ᐊᒥᓲᙱᓐᓂᖅᓴᐅᔪᑦ ᓂᐅᕕᐊᒃᓴᖃᖅᑎᓂᒃ. ᑖᓐᓇ ᐊᔾᔨᙳᐊᖅ ᑐᕌᖓᕗᖅ ᐊᔾᔨᒌᙱᑐᓂᑦ 

ᐊᐅᓚᓂᖃᖅᑐᓂᑦ ᓄᖅᑲᖓᑎᑦᑎᔪᓂᒃ ᐃᓚᒋᓗᓂᐅᒃ ᐊᑐᐃᓐᓇᐅᓂᖏᑦ ᐃᖅᑲᓇᐃᔭᖅᑐᓕᕆᓂᕐᒥᑦ ᐊᒻᒪᓗ 

ᐱᓕᕆᓂᕐᒧᑦ ᐊᑐᕆᐊᓖᑦ/ᐃᑲᔫᑎᒃᓴᑦ ᐊᑐᕆᐊᓕᖕᓂᑦ ᖃᐅᔨᓴᕐᓂᕐᒧᑦ. ᓇᓗᓇᐃᒃᑯᑕᑦ (ᐊᔾᔨᙳᐊᖅ 2 ᐊᒻᒪᓗ 

ᐊᔾᔨᙳᐊᖅ 3) ᐊᑖᓂ ᑕᑯᒃᓴᐅᑎᑦᑎᔫᒃ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑎᓂᑦ ᐊᕐᕌᒍᓂᑦ ᑕᓪᓕᒪᓂᑦ ᐊᑐᓵᖅᑐᓂᑦ.7 

 

ᐊᔾᔨᙳᐊᖅ 2: ᑕᕝᕚᑭᒧᑦ ᖃᐅᔨᓴᕐᓃᑦ ᖃᓄᐃᓕᐅᕈᑎᑦ ᐊᕐᕌᒍᓂᑦ ᑕᓪᓕᒪᓂᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᓂᑦ  

 

 
*ᑖᓐᓇ 2020/21, 2021/22, 2022/23 ᐊᒻᒪᓗ 2023/24 ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ ᑕᐃᑲᓂ ᑕᑯᔭᐅᒍᓐᓇᖅᑐᑦ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ 20/2021, 2021/22, 2022/23 ᑕᕝᕚᑭᒥᑦ ᐊᐅᓚᑦᑎᓂᕐᒧᑦ ᐊᒻᒪᓗ ᓱᐴᖅᑐᕆᐊᖃᙱᓐᓂᕐᒧᑦ 
ᐱᖁᔭᖓᓂ ᐊᕐᕌᒍᑕᒫᑦ ᐅᓂᒃᑳᓕᐊᒥᑦ ᐊᒻᒪᓗ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 2023/24 ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ 
ᐱᖁᔭᖓᓂ ᐊᕐᕌᒍᑕᒫᑦ ᐅᓂᒃᑳᓕᐊᖓᓂ. 

 

 

 

 

 

 

 

 

 

 
7 ᖃᐅᔨᓴᕐᓂᖅ ᑐᙵᕕᖃᖅᑐᖅ ᖃᐅᔨᓴᖅᑕᐅᖏᓐᓇᖃᑦᑕᖅᑐᓂᑦ ᑭᓯᐊᓂ ᐃᓚᒋᔭᖃᕋᓂᓗ ᖃᐅᔨᓴᕐᓂᕐᒥᑦ ᐊᕙᑎᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔩᑦ ᑲᒪᒋᔭᐅᔪᓂᑦ ᑭᐅᔾᔪᑎᖃᕐᓂᕐᒧᑦ ᐅᓐᓂᕐᓘᑕᐅᔪᓄᑦ. ᖃᐅᔨᓴᕐᓃᑦ ᐊᑕᖐᑦᑎᐊᖅᑐᓂᑦ 

ᖃᓄᐃᓕᐅᕈᑎᐅᕗᑦ. 

92

184

81
61

20
92

184

40 35 5
92

184

72 48 24

99

198

97
77

23

95

190

78
55

33

0

50

100

150

200

250

ᖃᐅᔨᓴᕐᓃᑦ ᐱᓕᕆᐊᖑᓯᒪᔪᑦ − ᑕᕝᕚᑲᓂᑦ ᓂᐅᕕᐊᒃᓴᖃᓲᓂᑦ 
2020/21-ᒥᑦ 2024/25-ᒧᑦ

2020/2021 2021/2022 2022/2023 2023/2024 2024/2025



17 

ᐊᔾᔨᙳᐊᖅ 3: ᑕᕝᕚᑲᓂᑦ ᓂᐅᕕᐊᒃᓴᖃᓲᑦ ᖃᐅᔨᓴᖅᑕᐅᓂᖏᑦ ᑕᐃᒪᙵᓂ 2020/21  

 

 
*ᑖᓐᓇ 2020/21, 2021/22, 2022/23 ᐊᒻᒪᓗ 2023/24 ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ ᑕᐃᑲᓂ ᑕᑯᔭᐅᒍᓐᓇᖅᑐᑦ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ 2020/21, 2021/22, 2022/23 ᑕᕝᕚᑭᒥᑦ ᐊᐅᓚᑦᑎᓂᕐᒧᑦ ᐊᒻᒪᓗ ᓱᐴᖅᑐᕆᐊᖃᙱᓐᓂᕐᒧᑦ 
ᐱᖁᔭᖓᓂ ᐊᕐᕌᒍᑕᒫᑦ ᐅᓂᒃᑳᓕᐊᒥᑦ ᐊᒻᒪᓗ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 2023/24 ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ 
ᐱᖁᔭᖓᓂ ᐊᕐᕌᒍᑕᒫᑦ ᐅᓂᒃᑳᓕᐊᖓᓂ. 

 

 

ᐊᒥᓲᙱᓐᓂᖅᓴᐅᓂᖏᑦ ᖃᐅᔨᓴᖅᑕᐅᓂᖏᑦ ᑕᑯᖃᓯᐅᑎᓗᒋᑦ ᑭᖑᓂᐊᒍᑦ ᐊᕐᕌᒍᒥᑦ ᑐᕌᖓᓂᖅᓴᐅᔪᖅ 

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓯᕗᓪᓕᐅᑎᔭᐅᖁᔭᐅᔪᓂᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑭᒡᓕᐅᔪᓂᒃ, 

ᓲᕐᓗ ᐃᖅᑲᓇᐃᔭᖅᑎᒃᓴᖃᑦᑎᐊᙱᓐᓂᖏᑦ, ᖃᐅᔨᓴᖅᑎᐅᖃᑎᒌᖑᔪᓂᑦ. ᐊᕙᑎᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔩᑦ ᐊᔾᔨᒌᙱᑦᑐᓂᑦ ᐱᔭᒃᓴᖃᓲᑦ ᐅᖓᑖᓅᖓᔪᓂᒃ ᑕᕝᕚᑭᒧᑦ ᒪᓕᑦᑎᐊᕆᐊᖃᖅᑐᓂᑦ, 

ᓲᕐᓗ ᓂᕿᓂᑦ ᑲᒪᑦᑎᐊᕐᓂᕐᒥᑦ, ᐃᒪᐅᑉ ᐱᐅᓂᖓᓂ, ᐊᒻᒪᓗ ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 

ᓴᖑᑎᑦᑎᑐᐃᓐᓇᕆᐊᓖᑦ ᐃᑉᐱᒍᓱᑦᑎᐊᕐᓂᖏᓐᓂᒃ ᐊᒻᒪᓗ ᐃᑲᔫᑎᒃᓴᓂᑦ ᑕᐃᑲᙵᑦ ᑕᕝᕚᑭᒧᑦ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᒪᓕᑦᑎᐊᕆᐊᖃᕐᓂᕐᒥᑦ. 

 

ᑭᖑᓪᓖᑦ ᐅᖃᐅᓯᒃᓴᑦ 
 

ᑐᕌᒐᕆᔭᐅᔪᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᓴᐳᔾᔨᓂᕐᒥᑦ ᐃᓄᓕᒫᓂᒃ ᐳᔪᓐᓂᙶᖅᑐᓂᒃ, ᒪᒃᑯᒃᑐᑦ 

ᐱᒋᐊᖁᓇᒋᑦ ᐊᑐᖃᑦᑕᕐᓂᕐᒥᑦ ᑕᕝᕚᑭᒥᑦ, ᓂᐅᖅᑲᒐᓂ, ᐊᒻᒪᓗ ᓱᕐᕋᖕᓇᖅᑐᓂᑦ, ᖃᓄᐃᒋᔭᐅᑐᐃᓐᓇᕈᓐᓃᕐᓗᓂ 

ᑕᕝᕚᑭᒥᑦ ᐊᑐᕐᓂᕐᒥᑦ, ᐊᒻᒪᓗ ᑕᑯᒃᓴᐅᑦᑎᐊᕈᓐᓃᕐᓗᓂ ᐊᑐᐃᓐᓇᐅᑦᑎᐊᕈᓐᓃᕐᓗᓂᓗ ᑕᕝᕚᑮᑦ ᐊᒻᒪᓗ 

ᓱᐴᖅᑐᕐᓇᖅᑐᑦ. ᐊᒥᓲᙱᓐᓂᖅᓴᐅᔪᑦ ᑕᕝᕚᑲᓂᑦ ᓂᐅᕕᐊᒃᓴᖃᓲᓂᑦ ᐅᔾᔨᕆᔭᐅᓚᐅᖅᑐᖅ ᑕᕝᕙᓂ ᐊᕐᕌᒍᒥᑦ, 

ᓱᐴᖅᑐᕐᓂᖅ ᐱᑕᖃᕐᓂᖓ ᓄᓇᕗᒻᒥ ᖁᑦᑎᓐᓂᖅᐹᖑᔪᑦ ᓱᓕ ᑲᓇᑕᒥ, ᑕᕝᕚᑭᒥᑦ ᐊᑐᖃᑦᑕᕐᓂᖅ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓱᒫᓘᑕᐅᔪᖅ. 

ᐅᓪᓗᒥᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᕌᒐᖃᖅᓯᒪᔪᑦ ᑕᕝᕚᑭᒧᑦ ᐊᐅᓚᑦᑎᓇᓱᐊᕐᓂᖏᓐᓂᒃ 

ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗ ᐅᔾᔨᕈᓱᓕᖅᑎᑦᑎᓂᕐᒥᑦ ᓴᖅᑭᔮᖅᑎᑦᑎᓂᕐᒥᑦ, ᓄᓇᓕᖕᓂ−ᑐᙵᕕᓕᖕᓂ 

ᐱᓕᕆᐊᒃᓴᓂᑦ, ᐊᒻᒪᓗ ᐃᑲᔪᖅᑐᐃᓂᕐᒥᑦ ᓄᖅᑲᖅᐸᓪᓕᐊᓂᕐᒧᑦ ᐱᔨᑦᑎᕋᐅᑎᓂᑦ. ᑲᔪᓯᔪᒥᑦ ᐃᑲᔪᖅᓱᖅᑕᐅᓂᕐᒥᑦ 

ᑲᑐᔾᔨᖃᑎᒋᔭᐅᓪᓗᐊᑕᖅᑐᓂᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᑦᑎᐊᕈᒪᐃᓐᓇᖅᑐᑦ ᐊᑐᓕᖅᑎᑦᑎᓂᕐᒥᑦ 

ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᒻᒪᓗ ᐃᑲᔪᖅᓱᐃᒃᑲᓐᓂᓂᕐᒥᑦ ᐃᓄᖕᓂᑦ 

ᓱᐴᖅᑐᙱᓐᓂᖅᓴᐅᒍᒪᔪᓂᑦ ᐅᕝᕙᓘᓐᓃᑦ ᓄᖅᑲᕈᒪᔪᓂᑦ ᑕᕝᕚᑭᒥᑦ ᐊᒻᒪᓗ ᓱᐴᖅᑐᕐᓇᖅᑐᓂᑦ ᐊᑐᕐᓂᕐᒥᑦ. 

ᓯᕗᒧᑉᐸᓪᓕᐊᓂᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᑎᔭᐅᖁᔭᐅᔪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 

2025/26 ᐃᓚᖃᖅᑐᖅ ᓴᖅᑭᔮᖅᑎᑦᑎᓂᕐᒥᑦ ᒪᓕᑦᑎᐊᕆᐊᖃᕐᓂᕐᒥᑦ ᐊᒻᒪᓗ ᓴᙱᓂᖅᓴᐅᓕᕐᓗᓂ 

ᖃᐅᔨᓴᖅᑕᐅᓂᖏᑦ ᓂᐅᕕᐊᒃᓴᖃᖅᑏᑦ ᒪᓕᑦᑎᐊᕆᐊᖃᕐᓂᕐᒥᑦ ᒪᓕᒐᕐᓂᒃ ᐊᔾᔨᒌᑦᑎᐊᕋᓗᐊᕐᒪᖔᑦ ᐊᒻᒪᓗ 

ᐊᑐᑦᑎᐊᕐᓂᕐᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᓄᓇᕘᓕᒫᒥᑦ. 


	ᓇᓗᓇᐃᔭᐃᓂᖅ
	ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᕝᕚᑭᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ ᐱᓕᕆᐊᖑᔪᖅ ᐊᒻᒪᓗ ᑕᕝᕚᑭᒥᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ
	ᓄᓇᕗᒻᒥ ᑕᕝᕚᑭᓄᑦ ᐊᒻᒪ ᓯᒡᒐᓕᐊᖅᑐᓂᕐᒧᑦ ᓂᐅᕕᐊᔅᓴᐃᑦ ᐱᖁᔭᖅ (TSA)
	ᐊᑐᓕᖅᑎᑦᑎᓂᕐᒥᑦ ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ

	ᑐᓴᐅᒪᖃᑦᑕᐅᑎᓂᖅ, ᐃᓕᓐᓂᐊᕐᓂᖅ, ᐱᓕᒻᒪᒃᓴᕐᓂᖅ, ᐊᑐᓕᕐᑎᑦᑎᓂᕐᓗ
	ᐃᓅᖃᑎᒌᖕᓄ ᑐᓴᒐᒃᓴᒃᑯᕕᒃ
	ᓂᑯᑏᓐ ᐊᓯᐊᓂ ᐃᓕᓐᓂᐊᖅᑎᑦᑎᓂᕐᒥᑦ ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ
	ᑕᕝᕚᑭᒧᑦ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᕐᒥᑦ ᐊᖏᔪᖅ ᑐᓴᐅᒪᔪᓕᕆᓂᒃᑯᑦ ᓴᖅᑭᔮᖅᑎᑦᑎᓂᕐᒥᑦ
	ᐱᓕᒻᒪᒃᓴᓂᖅ ᐊᒻᒪᓗ ᐃᓕᓐᓂᐊᕐᓂᖅ
	ᑕᕝᕚᑭᒥᑦ ᐊᑐᓕᖅᑎᑕᐅᓂᖓᓄᑦ ᐊᒻᒪᓗ ᒪᓕᑦᑎᐊᕆᐊᖃᕐᓂᕐᒥᑦ
	ᑕᕝᕚᑲᓂᑦ ᓂᐅᕕᐊᒃᓴᖃᓲᑦ ᖃᐅᔨᓴᖅᑕᐅᓂᖏᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 2024/25


	ᑭᖑᓪᓖᑦ ᐅᖃᐅᓯᒃᓴᑦ

